
Монгол Улсын Их Хурлын 2012 оны хаврын ээлжит чуулганы 04 дүгээр сарын 12-ны өдөр (Пүрэв гариг)-ийн хуралдаан 10 цаг 55 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав. 

​​​

Үдээс өмнөх чуулганы нэгдсэн хуралдаанд ирвэл зохих 76 гишүүнээс 64 гишүүн ирж, 84.2 хувийн ирцтэй байв. Үүнд: 


Чөлөөтэй: Х.Баделхан, С.Батболд, Г.Батхүү, С.Баяр, Ц.Даваасүрэн, Д.Зоригт, Ж.Энхбаяр;

Тасалсан: Б.Батбаяр, Х.Баттулга, Д.Загджав, Д.Хаянхярваа, Ч.Хүрэлбаатар;
Нэг. Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлт

Хэлэлцэж буй асуудалтай холбогдуулан Үндсэн хуулийн цэцийн гишүүн Б.Пүрэвням, Улсын Их Хурлын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлтийг Үндсэн хуулийн цэцийн гишүүн Б.Пүрэвням, Төрийн байгуулалтын байнгын хорооноос гаргасан гарсан санал, дүгнэлтийг Улсын Их Хурлын гишүүн  Ж.Сүхбаатар, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж нар танилцуулав. 

Үндсэн хуулийн цэцээс болон Байнгын хороодоос гаргасан санал, дүгнэлттэй холбогдуулан Улсын Их Хурлын гишүүн С.Баярцогт, Я.Батсуурь, С.Бямбацогт, П.Алтангэрэл, С.Ламбаа, Л.Болд, Д.Одбаяр, Ч.Сайханбилэг, Р.Гончигдорж, С.Эрдэнэ, Н.Батбаяр нарын асуусан асуултад Үндсэн хуулийн цэцийн гишүүн Б.Пүрэвням, Улсын Их Хурлын гишүүн Р.Гончигдорж, Ж.Сүхбаатар нар хариулж, тайлбар хийв. 

Улсын Их Хурлын гишүүн Р.Гончигдорж, С.Эрдэнэ, Л.Гүндалай, Д.Одбаяр, Р.Амаржаргал, Ц.Цэнгэл, Н.Батбаяр, З.Энхболд, С.Баярцогт, Л.Болд, Д.Ганхуяг нар санал хэлэв. 

Улсын Их Хурлын гишүүн Ч.Сайханбилэг уг асуудлаар 15.00 цаг хүртэл санал хураалтын асуудлыг хойшлуулж өгнө үү гэсэн хүсэлт гаргав. 

Чуулганы нэгдсэн хуралдааныг 15.00 цагаас үргэлжлүүлэхээр тогтов. 
Хуралдаан 13 цаг 10 минутад завсарлаж, 16 цаг 00 минутаас үргэлжлэв.
Улсын Их Хурлын дарга Д.Дэмбэрэл чуулганы нэгдсэн хуралдааныг даргалав.

Үдээс хойшхи чуулганы нэгдсэн хуралдаанд ирвэл зохих 76 гишүүнээс 51 гишүүн ирж, 67.1 хувийн ирцтэй байв. Үүнд: 


Чөлөөтэй: Х.Баделхан, С.Батболд, Г.Батхүү, С.Баяр, Ц.Даваасүрэн, Д.Зоригт, Д.Одхүү, Ж.Энхбаяр, М.Энхболд;

Тасалсан: Н.Алтанхуяг, Б.Батбаяр, Х.Баттулга, Л.Гүндалай, Д.Дамба-Очир, Д.Загджав, Г.Занданшатар, С.Оюун, Д.Оюунхорол, Ш.Сайхансамбуу, Ж.Сүхбаатар, Х.Тэмүүжин, Д.Хаянхярваа, Ч.Хүрэлбаатар, О.Чулуунбат, Д.Энхбат;
Нэг. Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлт (үргэлжлэл)

Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Улсын Их Хурал дахь Ардчилсан намын бүлгийн ахлагч, Улсын Их Хурлын гишүүн Ч.Сайханбилэг, Улсын Их Хурлын дэд дарга Н.Энхболд нар санал хэлэв.

Санал хураалтыг дараагийн хуралдаан хүртэл хойшлуулахаар тогтов. 

Хуралдаан 16 цаг 10 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН

2012 ОНЫ ХАВРЫН ЭЭЛЖИТ ЧУУЛГАНЫ 
04 ДҮГЭЭР САРЫН 12-НЫ ӨДӨР (ПҮРЭВ ГАРИГ)-ИЙН 
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 10 цаг 55 минутад эхлэв.

Д.Дэмбэрэл: - Энэ өдрийн амар амгаланг айлтгая. Улсын Их Хурлын 2012 оны 04 дүгээр сарын 12-ны өдрийн нэгдсэн хуралдааны ажиллагаа нээснийг мэдэгдье. Гишүүд суудалдаа суучихъя. 

Өнөөдрийн чуулганы хуралдаанаар хэлэлцэх асуудал бол ганцхан асуудал байна. Чуулганы нэгдсэн хуралдаанаар хэлэлцэх асуудлыг танилцуулъя. Монгол Улсын Их Хурлын сонгуулийн тухай хуулийн зарим зүйл заалтын холбогдох хэсэг Үндсэн хуулийн холбогдох зүйл заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлт. Энэ асуудлыг хэлэлцээд дараа нь Төрийн байгуулалтын байнгын хорооны хурал хийх. Улсын Их Хурал тогтсон санал хураасан зарчмаараа явж байна. Яагаад гэвэл сонгуулийн холбогдолтой асуудлуудыг хэлэлцэж дуусч байж дараачийн асуудлыг хэлэлцэнэ гэж бид санал хурааж тогтсон байгаа. 

Нэг. Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлт
Хэлэлцэх асуудалдаа оръё. Улсын Их Хурлын чуулганы үйл ажиллагаатай Улсын Их Хурлын Тамгын газрын урилгаар ажиллаж байгаа Цахим парламент төслийн судалгаа хийхээр ирсэн Бүгд Найрамдах Солонгос Улсын Олон улсын хамтын ажиллагааны байгууллагын КОЙКА төлөөлөгчдийн газрын орлогч дарга ноён Анн Чан Су тэргүүтэй хүмүүс танилцаж байна. Баяр хүргэе. 

За Цэцийн дүгнэлтийг сонсъё. Цэцийн дүгнэлтийг Үндсэн хуулийн цэцийн гишүүн Б.Пүрэвням танилцуулна. 

Цэцийн гишүүн Б.Пүрэвнямыг индэрт урьж байна. 

Б.Пүрэвням: - Эрхэм гишүүдийн энэ өглөөний амгаланг айлтгая. Монгол Улсын Их Хурлын дарга, эрхэм гишүүд ээ, 

Монгол Улсын Үндсэн хуулийн 64 дүгээр зүйлийн 1, 66 дугаар зүйлийн 2 дахь хэсгийн 1 дэх заалт Үндсэн хуулийн цэцэд маргаан хянан шийдвэрлэх тухай хуулийн 31, 32 дугаар зүйлийг удирдлага болгон Цэцийн дүгнэлтийг Улсын Их Хуралд оруулж байна. 

Иргэн н.Одгэрэл нарын нэр бүхий иргэд Үндсэн хуулийн цэцэд хандаж Монгол Улсын Их Хурлын сонгуулийн тухай хуулийн холбогдох зүйл заалт, Монгол Улсын Үндсэн хуулийн хэд хэдэн заалтыг зөрчиж байна гэсэн мэдээлэл ирүүлснийг Монгол Улсын Үндсэн хуулийн цэц 2012 оны 3 дугаар сарын 28-ны өдөр хянан хэлэлцээд 02 тоот дүгнэлт гаргасан билээ. 

Цэцийн дүгнэлт бүрэн эхээрээ Улсын Их Хуралд уламжлагдсан тул 02 тоот дүгнэлтийн үндэслэл хэсгийн агуулгыг уншиж сонсгоё. 

Үндэслэл, Нэг. Монгол Улсын Их Хурлын сонгуулийн тухай хуулийн 4 дүгээр зүйлийн 4.9, 49 дүгээр зүйлийн 49.1.5, 49.1.5а, 49.1.5б, 49.1.5в, мөн зүйлийн 49.1.6 дахь заалтыг холбогдох хэсгийн зохицуулалт нь Улсын Их Хурлын сонгуулийн 26 тойрогт 48 мандатын төлөө нэр дэвшигчдээс тус тусын тойрогтоо ялагдал хүлээсэн боловч тэдгээрээс 28 ба түүнээс дээш хувийн санал авсан нэр дэвшигч Улсын Их Хурлын гишүүн сонгогдох боломжийг бий болгож хуульчилснаараа зарим нэр дэвшигч нарт давуу байдал бий болгон Үндсэн хуульд заасан хуулийн өмнө эрх тэгш байх зарчмын агуулгыг алдагдуулсан байна. 

Хоёр. Түүнчлэн сонгуулийн эрх бүхий иргэд нэгэнт сонголтоо хийсэн байдал нь дээрх зохицуулалтын Улсын Их Хурлын 26 тойрогт нэр дэвшээд тус тусын тойрогт ялагдал хүлээсэн боловч 28 ба түүнээс хувийн санал авсан нэр дэвшигч улс төрийн нам эвслийн жагсаалтад шилжин орсноор Улсын Их Хурлын гишүүний мандат буюу суудлыг нам, эсвэл тэдгээрийн авсан саналын хувь хэмжээг хуваарилах агуулгатай сонгуулийн хувь тэнцүүлэх хэлбэр хэрэгжих боломжгүй боловч улмаар иргэдийн шууд сонгох эрхийг алдагдуулсан байна. 

Гурав. Мөн Улсын Их Хуралд нэр дэвшигчдийн нэрийн жагсаалтын эхний 48-аас илүүгүй нэр дэвшигчид өгсөн санал хоёр удаа буюу сонгуулийн олонхийн болон хувь тэнцүүлэх хэлбэрт тус тус үнэлэгдсэнээр намын нэрээр өгсөн сонгогчдын санал эзэнгүйдэн улс төрийн нам, намуудын сонгуулийн нэрсийн жагсаалтад орсон 28 нэр дэвшигчид өгсөн саналыг бодитойгоор үнэлэх боломжгүй байдалд хүргэн тэдгээрийн сонгогдох эрхийг хязгаарласан байна гэж үзлээ. 

Ийнхүү дээрх үндэслэлүүдээр Монгол Улсын Их Хурлын сонгуулийн тухай хуулийн 4 дүгээр зүйлийн 4.9, 49 дүгээр зүйлийн 49.1.5, 49.1.5а, 49.1.5б, 49.1.5в, мөн зүйлийн 49.1.6 дахь заалтын холбогдох хэсгийн зохицуулалт нь дээр дурьдсан зөрчлийн шинжийг агуулснаараа ардчилсан ёс, шударга ёс, тэгш байдал, Засгийн эрх мэдэл ард түмний мэдэлд байх Үндсэн хуулийн суурь зарчимд харшилсан байна гэж үзээд Их Хурлын сонгуулийн тухай хуулийн дээр дурьдсан заалтын холбогдох хэсгүүд, Монгол Улсын Үндсэн хуулийн 1 дүгээр зүйлийн 2 дахь хэсгийн ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн. 3 дугаар зүйлийн 1 дэх хэсгийн Монгол Улсад засгийн бүх эрх ард түмний мэдэлд байна. Монголын ард түмэн төрийн үйл хэрэгт шууд оролцож, мөн сонгож байгуулсан төрийн эрх барих төлөөлөгчдийн байгууллагаар уламжлан энэхүү эрхээ эдэлнэ. 14 дүгээр зүйлийн 1 дэх хэсгийн Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна. 16 дугаар зүйлийн 9 дэх заалтын төрийн байгууллагаас сонгох, сонгогдох эрхтэй. 21 дүгээр зүйлийн 2 дахь хэсгийн Улсын Их Хурлын гишүүнийг Монгол Улсын сонгуулийн эрх бүхий иргэд нийтээрээ чөлөөтэй шууд сонгох эрхийн үндсэн дээр саналаа нууцаар гаргаж сонгоно гэснийг тус тус зөрчсөн байна гэсэн дүгнэлт гаргасан байна. 

Анхаарал тавьсанд баярлалаа. 

Д.Дэмбэрэл: - Б.Пүрэвням гишүүнд баярлалаа. Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг Байнгын хорооны дарга Ж.Сүхбаатар танилцуулна. 

Ж.Сүхбаатар: - Улсын Их Хурлын дарга, эрхэм гишүүд ээ,

 

Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл заалтыг зөрчсөн эсэх тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2012 оны 03 дугаар сарын 28-ны өдрийн 02 дугаар дүгнэлтийг Төрийн байгуулалтын байнгын хороо 2012 оны 04 дүгээр сарын 10-ны өдрийн хуралдаанаар хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.  
 

           1. Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.3.-д "...Цэцийн дүгнэлтийг хэлэлцэн санал, дүгнэлт гаргахдаа холбогдох хууль, ...Үндсэн хууль зөрчсөн гэсэн зүйл, хэсэг, заалт бүрээр, хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт бүрээр тус тусад нь санал хураалт явуулна." гэж заасныг Байнгын хороо баримтлав.

 

2. Монгол Улсын Их Хурлын сонгуулийн тухай хуулийн 4 дүгээр зүйлийн 4.9, 49 дүгээр зүйлийн 49.1.5, 49.1.5.а, 49.1.5.б, 49.1.5.в, мөн зүйлийн 49.1.6 дахь заалтын холбогдох хэсэг Монгол Улсын Үндсэн хуулийн Нэгдүгээр зүйлийн 2 дахь хэсгийн "Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.", Гуравдугаар зүйлийн 1 дэх хэсгийн "Монгол Улсад засгийн бүх эрх ард түмний мэдэлд байна. Монголын ард түмэн төрийн үйл хэрэгт шууд  оролцож, мөн сонгож байгуулсан төрийн эрх барих төлөөлөгчдийн байгууллагаараа уламжлан энэхүү эрхээ эдэлнэ.", Арван дөрөвдүгээр зүйлийн 1 дэх хэсгийн "Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.", Арван зургадугаар зүйлийн 9 дэх заалтын "...Төрийн байгууллагад сонгох, сонгогдох эрхтэй...", Хорин нэгдүгээр зүйлийн 2 дахь хэсгийн "Улсын Их Хурлын гишүүнийг Монгол Улсын сонгуулийн эрх бүхий иргэд нийтээрээ, чөлөөтэй, шууд сонгох эрхийн үндсэн дээр саналаа нууцаар гаргаж, ...сонгоно." гэснийг тус тус зөрчсөн байна гэсэн Үндсэн хуулийн цэцийн 2012 оны 03 дугаар сарын 28-ны өдрийн 02 дугаар дүгнэлтийг хүлээн зөвшөөрөх эсэхээр нэг бүрчлэн санал хураахад Байнгын хорооны хуралдаанд оролцсон гишүүдийн дийлэнх олонхи хүлээн зөвшөөрөх нь зүйтэй гэж үзлээ.

 

            Улсын Их Хурлын эрхэм гишүүд ээ,

 

Монгол Улсын Үндсэн хуулийн цэцийн 2012 оны 03 дугаар сарын 28-ны өдрийн 02 дугаар дүгнэлтийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг  хүсье.
Д.Дэмбэрэл: - Ж.Сүхбаатар даргад баярлалаа. Хууль зүйн байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Р.Гончигдорж танилцуулна. 

Р.Гончигдорж: - Улсын Их Хурлын дарга, эрхэм гишүүд ээ, 

 

Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Монгол Улсын Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлтийг Хууль зүйн байнгын хороо 2012 оны 4 дүгээр сарын 11-ний өдрийн хуралдаанаар хэлэлцлээ. 
 
Үндсэн хуулийн цэцийн 2012 оны 02 дугаар дүгнэлтээр Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Монгол Улсын Үндсэн хуулийн холбогдох зүйл, заалтыг зөрчсөн гэж үзэж, Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсгийг 2012 оны 03 дугаар сарын 28-ны өдрөөс эхлэн түдгэлзүүлсэн билээ.
 
Хууль зүйн байнгын хорооны хуралдаанаар Үндсэн хуулийн цэцийн 2012 оны 02 дугаар дүгнэлтийг хүлээн зөвшөөрөх эсэх асуудлыг хэлэлцэх явцад Улсын Их Хурлын гишүүн Ч.Сайханбилэг Байнгын хорооны болон нэгдсэн хуралдаанаар Үндсэн хуулийн цэцийн дүгнэлтийг хэлэлцэх дэгийг боловсронгуй болгож, хууль тогтоох, шүүх эрх мэдлийн хуваарилалтыг хадгалах, Улсын Их Хурлын гишүүн Р.Гончигдорж Монгол Улсын Их Хурлын сонгуулийн тухай хуулийн 4 дүгээр зүйлийн 4.9, 49 дүгээр зүйлийн 49.1.5, 49.1.5.а, 49.1.5.б, 49.1.5.в, мөн зүйлийн 49.1.6 дахь заалт нь тойрогт нэр дэвшигчийн авсан саналын хувиар тооцон, уг нэр дэвшигчийн төлөө өгсөн сонгогчдын саналыг гээхгүйгээр сонгох, сонгогдох боломжийг олгосон зохицуулалт болсон бөгөөд сонгуулийн холимог тогтолцооны суудал хуваарилах асуудал нь сонгогчид төрийн үйл ажиллагаанд шууд оролцож, сонгож байгуулсан төрийн эрх барих төлөөлөгчдийн байгууллагаараа уламжлан эрхээ эдэлж байгааг зөрчөөгүй, мөн Улсын Их Хурал Үндсэн хуулийн цэцийн дунд суудлын хуралдааны дэлгэрэнгүй тэмдэглэлд үндэслэн Үндсэн хуулийн цэцийн дүгнэлтийг хэлэлцэж байх, Улсын Их Хурал Монгол Улсын Их Хурлын сонгуулийн тухай хуулийн 60.1 дэх хэсэгт “Улсын Их Хурлын ээлжит сонгууль явуулахын өмнөх зургаан сарын дотор Монгол Улсын Их Хурлын сонгуулийн тухай хууль батлах буюу түүнд нэмэлт, өөрчлөлт оруулахыг хориглоно” гэж заасныг зөрчихгүй байх ёстой гэдгийг хэлээд, Цэцийн дүгнэлтийг хүлээж авбал Улсын Их Хурал энэ хуулийн заалтыг зөрчих үр дагавартай болно гэдгийг онцолсон. Улсын Их Хурлын гишүүн Д.Лүндээжанцан цаашид Үндсэн хуулийн эрх зүйн тулгуур асуудлыг нарийвчлан судлах шаардлагатай зэрэг саналуудыг гаргасан болно.  
 

Монгол Улсын Их Хурлын сонгуулийн тухай хуулийн 4 дүгээр зүйлийн 4.9, 49 дүгээр зүйлийн 49.1.5, 49.1.5.а, 49.1.5.б, 49.1.5.в, мөн зүйлийн 49.1.6 дахь заалтын холбогдох хэсэг нь Монгол Улсын Үндсэн хуулийн Нэгдүгээр зүйлийн 2, Гуравдугаар зүйлийн 1,  Арван дөрөвдүгээр зүйлийн 1, Арван зургадугаар зүйлийн 9, Хорин нэгдүгээр зүйлийн 2 дахь хэсгийн заалтыг тус тус зөрчсөн байна гэсэн Үндсэн хуулийн цэцийн 2012 оны 02 дугаар дүгнэлтийг Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.3 дахь заалтад заасны дагуу санал хураалт явуулж тус Байнгын хорооны хуралдаанд оролцсон гишүүдийн олонхи нь хүлээн зөвшөөрөх боломжгүй гэж үзсэн.

 

 
Улсын Их Хурлын эрхэм гишүүд ээ, 

Үндсэн хуулийн цэцийн 2012 оны 02 дугаар дүгнэлтийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.
 

Анхаарал тавьсанд баярлалаа. 
Д.Дэмбэрэл: - Р.Гончигдорж гишүүнд баярлалаа. Цэцийн дүгнэлттэй холбогдуулаад асуух асуулттай гишүүд. За Ч.Сайханбилэгийг оруулчихъя. Д.Одбаярыг оруулчихъя. Тэр гар өргөж байгаа гишүүдийг оруулчихъя. Ганцхан асуудал хэлэлцэх юм байна. Энийгээ гишүүд. 

С.Баярцогт: - Цэцийн дунд хуралдааны суудалд дандаа хуульч гишүүд оролцсон байна. Хууль зүйг бол шинжлэх ухаан гэж үзэж байгаа юу? та нар. Үндсэн хуулийн эрх зүйн шинжлэх ухаан гэдэг ойлголт байдаг гэдгийг ойлгодог уу? Миний асуулт болгонд хариулна шүү. Би хоёр асуулт асууж байна. 

Гуравт нь, та нар мэргэжлээ хүндэтгэнэ гэсэн ойлголт ер нь байдаг юм уу? Хууль зүйн шинжлэх ухааныг уландаа гишгээд хэн нэгэн хүний захиалгаар юу ч хийж болно гэж Үндсэн хуулийн цэцийн нэр хүндийг та нар газар унагааж байна шүү дээ. За энэ гурав дахь асуулт. 

Дөрөвдүгээр асуулт нь, та нар хүн өргөдөл өгөхөөр судалгаанууд хийдэг үү? Монгол Улс 6 удаа сонгууль явуулсан. 1996 оны орон нутгийн сонгууль энэ холимогт багтдаг пропорциональ системээр явагдсан байхгүй юу. Энийг та нар судалж үзсэн үү? Дэлхий дээр системийг, Монголчууд шинэ хууль зохиогоогүй байхгүй юу. Монголчууд дэлхий дээр байдаг сонгуулийн хуулийн системүүдээс нэгийг нь авсан байхгүй юу. Энийг яг парламентын засаглалтай Герман Улс 1956 оноос хойш хэрэглэж байгаа байхгүй юу. Герман Улсын Үндсэн хуулийн 38 дугаар заалт манай Үндсэн хуулийн 21 дүгээр заалт хоёр бол яг ижилхэн ишлэлтэй. 

Тэгэхээр одоо Үндсэн хуулийн цэц юу хийж байна вэ гэхээр энэ үндсэн 4 ангилал байдаг. Тийм ээ. Мажоритари, пропорциональ, хосолмол, холимог гээд. Энэ 4-өөс. Одоо та нарын гаргаж байгаа сэдэв чинь Монгол Улсын парламент гурваар нь явуулж болно. Нэгээр нь явуулж болохгүй гэсэн шийдвэр гаргаж байна шүү дээ. Үндсэн хуулийн цэц хууль тогтоож байгаа байхгүй юу. Та нар шинжлэх ухаан гэдгийг уландаа гишгэж байгаа байхгүй юу. Ийм харьцуулсан судалгаа хийсэн юм уу? 

Та нар Карлсруэ [Karlsruhe]–д очоод, Германы Үндсэн хуулийн шүүх дээр очоод юм хумыг нь зөндөө олон удаа судалсан шүү дээ. Одоо та нар ичдэггүй юм уу? Хуульч гэдэг нэр хүндээ хадгалж чаддаггүй юм уу? Тэр Жордано Бруно гээд хүн энэ нар чинь, дэлхий чинь нарыг тойрч эргэлддэг юм гээд гал дээр шатаалгаж байсан байхгүй юм. Настай байсан Галилео Галилей гээд эрдэмтэн, за яах вэ нар дэлхийг тойрдог юм аа гэж хэлчихээд, шүүх хурлаас нь гарч явахдаа үнэн хэрэг дээрээ дэлхий чинь нарыг тойрдог байхгүй юу гээд насан туршдаа гэрийн хорионд байсан байхгүй юу. Та нарыг ийм бай гэж энэ шинжлэх ухаан Үндсэн хуулийн үндсэн зарчмуудыг хадгал гээд тэнд суулгасан байхгүй юу. Тэгэхгүй хэн нэгэн албан тушаалтны хүсэл сонирхолд нийцүүлээд Үндсэн хуулийн зарчмуудыг ингээд хөндөөд байх ийм шийдвэрийг та нар гарга гэж хэлээгүй байхгүй юу.

Та нар маш том хоёр юм руу очиж байгаа за юу. Цаашдаа Үндсэн хуулийн хямрал руу аваачиж байгаа байхгүй юу. Одоо Үндсэн хуулийн цэц ийм шийдвэр гаргасны дараа бид нар ахиад Үндсэн хууль, дахиад нэг хуулийг зөрчих болж байгаа байхгүй юу. Улсын Их Хурлын хуульд 6 сарын өмнө өөрчлөлт оруулж болохгүй гээд. Одоо энэ парадоксыг Үндсэн хуулийн цэц яаж шийдэх юм. Одоо нэг хууль зөрчсөн нь дараагийн хуулийн зөрчил рүү аваачих юм уу. Тэртээ тэргүй сонгууль руугаа очих гэж байгаа юм нь дээр ингээд хүндрэл аваачиж байна шүү дээ. Дараа нь Үндсэн хуулийн цэц ямар хүндрэл аваачиж байна вэ гэхээр 2008 оны сонгуулийн хуулийн энэ хүлээн зөвшөөрөхгүй систем рүү аваачсан гэж. 

Та нар 48 суудлын яг энэ рүү аваачиж өгч байна шүү дээ. Энийгээ та нар тооцож үзсэн юм уу? Та нар шинжлэх ухаан, сонгуулийн эрх зүй, Үндсэн хуулийн эрх зүй гэдгийг уландаа гишгэж байна шүү дээ. Ичдэггүй юм уу? Хуульч гэж хэлэхээсээ. Албан тушаалтнуудын хүсэл зоригт нийцүүлж ийм шийдвэр гаргаж болохгүй шүү дээ. Дүгнэлтээ уншихаар ичмээр юм байгаа байхгүй юу. 

Д.Дэмбэрэл: - За гишүүд асуулт асууж үгээ хэлэхдээ голдуу Байнгын хорооны санал, дүгнэлтээсээ л одоо асууж ярилцах болж байгаа шүү дээ. 

Б.Пүрэвням: - Би саяны асуултуудад хариулчихаад, энэ асуулттай холбогдуулан дараа дараагийн хүмүүсийн тавих асуултад бас ийм агуулга байх юм бол Цэцийг би төлөөлөөгүй гэдэг утгаараа. С.Баярцогт гишүүн цэцийн төлөөлөгчөөс асууя гэсэн. Би цэцийг нь төлөөлж ирээгүй. Цэцийн гишүүний хувьд маргаан хянан шийдвэрлэх ажиллагааг шалгаж энэ дүгнэлтийг гаргасан гишүүний хувьд Монгол Улсын Үндсэн хуулийн 64 дүгээр зүйлийн 2-т заасан үндэслэлээр Улсын Их Хуралд шийдвэрээ танилцуулж байна. Шийдвэрээ уншиж байна. Тэрнээс ичих ичихгүй асуудал энэ тэрийг бол уучлаарай эрхэм гишүүн ээ, танаас ичих юм уу, эсвэл хэнээс ичих юм би мэдэхгүй байна. 

Шүүх эрх мэдлийн, хэн ч дүгнэдэггүй юм. Хэн бэ гэвэл шүүх маргааныг хянан шийдвэрлээд гаргасан шийдвэрийг хэнд таалагдах гэж гаргадаггүй юм. Бид Үндсэн хуулийг хянаж байгаа. Үндсэн хуульд нийцсэн үү, үгүй юу гэдгийг бид хянана. Хэнээс ичих ичихгүй асуудал биш энэ. Нэгдүгээрт. 

Хоёрдугаарт, энэ Их Хурал 2006 онд дэгийн тухай хуульдаа өөрчлөлт оруулсныг Үндсэн хуулийн цэц 2010 онд хэлэлцээд дүгнэлт гаргасан юм. Энэ дүгнэлт дээр нэг зүйлийг бас ойлголтын зөрүүг энэ дашрамд танилцуулах нь зүйтэй гэж бодож байна. Цэцийн гишүүний төлөөлөгч гэж ойлгоод, эсвэл цэцийг төлөөлж явна гэж ойлгоод цэц рүү хандаж ийм асуулт гаргахгүйн тулд би энэ гарсан бас, 2010 онд гарсан цэцийн дүгнэлтийг би бас хэлэх гэж байна. 

Нэгдүгээрт захиалга юм аа тодорхой хэлэх хэрэгтэй. Би хариулъя. Нэгдүгээрт, цэцэд энэ асуудлаар 17 гишүүн, иргэн мэдээлэл ирүүлсэн. Тийм. Тэгэхээр шинжлэх ухаан мөн үү гэж. Цэц ер нь судалдаг юм уу. Та шинжлэх ухаан гэж ер нь юмыг та нар уландаа гишгэчихлээ шүү дээ гэж. Тийм. Шинжлэх ухаан гэж байна уу гэж. Ийм юм байгаа. Шинжлэх ухаан Үндсэн хуулийн эрх зүйн. Тэр дотор энэ бүрэлдэхүүнд Үндсэн хуулийн эрх зүйгээр мэргэшсэн 2 хуульч мөн оролцсон байгаа. Нэгдүгээрт, шинжлэх ухаан байгаа. Хоёрдугаарт, мэргэжлээ хүндэлдэг үү гэсэн хүндэлдэг. Бид шинжлэх ухаан байдаг гэдгийг хүлээн зөвшөөрнө. Дээр нь энэ хэрэг маргааныг шийтгэж судалгаа хийсэн юм уу гэж. Хийсэн. Хийх хийхдээ энэ Улсын Их Хурлын сонгуулийн холбогдох заалт Үндсэн хууль зөрчлөө гэсэн мэдээлэл ирсэн шүү дээ. Энэтэй холбогдуулан 2004, 2008 оны сонгуульд энэ одоо мажоритари сонгуулиар явсан тойргуудад ямар санал авсан юм бэ гэдэг судалгааг бид бас гаргуулж авсан. 

Ер нь бол Үндсэн хуулийн цэцийн дүгнэлтээс бид мажоритари болон пропорциональ элемент орсныг Үндсэн хууль зөрчсөн гэж мэдээлэл ирүүлснийг гэсэн асуудлаар бид үүсгээгүй. Үүсгэсэн үндэслэл, дүгнэлтийн гол зарчим бол 48 нэр дэвшигчээс ялагдсан боловч гулсдаг, шилждэг тэр зарчмыг л Үндсэн хууль зөрчсөн гэж үзсэн шүү дээ. Дүгнэсэн шүү дээ. 

Нэг зүйлийг бас эрхэм гишүүн ээ, та бас ойлгоорой. Таны тавьж байгаа асуултад би нэгэнт асуулт гарсан учраас хариулах үүрэгтэй боловч асуултууд нь тов тодорхой боловч нэг зүйлийг та бас ойлгоорой. Би Үндсэн хуулийн цэцийн дунд суудлын дүгнэлтийг би энд хамгаалах гэж ирээгүй шүү. Хамгаалах гэж ирээгүй шүү. Хамгаалах гэж байгаа юм шиг дотроос нь асуулт асууж байгаа учраас бид энд хариулах үүрэггүй. Монгол Улсын Үндсэн хуулийн шүүх, Үндсэн хуулийн цэц, Монгол Улсын 1992 оны Үндсэн хуульд нийцүүлж л хянана, бид. Энэ зарчимдаа. 

Д.Дэмбэрэл: - Гишүүд ээ, дэгтэй байя. Болно. Тэр Цэцийн гишүүн заавал хариулах. Манай хууль ёсоороо бол заавал хариулах албагүй. Та нар зүгээр Байнгын хороодынхоо санал, дүгнэлтээс асуугаад. Цэцээс үнэхээр зарчмын юм байвал асуувал асуугаад. Тэгээд саналаа голдуу хэлнэ шүү дээ. Үгүй үгүй санал тусад нь байхгүй. Санал асуулт ингээд нэг л явж байг. Тэр заавал албагүй болоод байгаа юм. 

Я.Батсуурь гишүүн. Үг байна уу? Саналыг хамтдаа ингээд нэг л явна. Тийм. За Я.Батсуурь. 

Я.Батсуурь: - За энэ Үндсэн хуулийн цэцийн дүгнэлтийг одоо ингэж хүлээж авснаар сонгуулийн хууль маань.. Дарга аа, минутаа эхнээс нь авъя дарга аа.

Д.Дэмбэрэл: - Я.Батсуурь гишүүн. Я.Батсуурь гишүүний цаг яваад байна. Эхнээс нь эхлээд өгчих. Я.Батсуурь гишүүн. 

Я.Батсуурь: - За энэ Үндсэн хуулийн цэцийн дүгнэлтийг ингэж хүлээж авснаар сонгуулийн хууль маань бүр одоо илүүтэйгээр Үндсэн хуулийг зөрчих ийм үндэстэй магадлалтай болчихлоо гэж үзэж байна л даа. Хуучин одоо энэ баталсан хуулийн дагуу бол нэр дэвшигчид нэр дэвшээд, сонгогчдоос санал аваад, авсан саналаараа эрэмбэлэгдээд ингээд Их Хуралд орж ирэх ёстой байсан. Одоо бол 28 суудлыг намууд тэр суудал дээр өөрсдийнхөө улсуудыг иргэдээ ямар ч оролцоогүйгээр томилох иймэрхүү байдал үүсч байна. Болж байна. Ингэснээр одоо Үндсэн хуулийн нөгөө 21 дүгээр зүйлийн Улсын Их Хурлын гишүүнийг эргэж шууд сонгоно гэсэн заалтыг шууд одоо бүр илүүтэйгээр ноцтойгоор зөрчих байдал үүсчихлээ. Үүнтэй холбоотойгоор энэ Цэцээс асуулт асуух гэсэн юм. Төлөөлөгчөөс. 

Яагаад энэ 28-ыг сонгож байгаа асуудлаар маргаан үүсгээгүй вэ? Энэ талаар маргаан гомдол мэдүүлэг очсон уу? Нэг асуулт. 

Хэрэв одоо энэ талаар өнөө маргаашгүй хэн нэг иргэн Дорж одоо ингээд энэ 28-ыг ингэж одоо иргэдийн оролцоогүйгээр намуудаас томилох нь Үндсэн хуулийн 21 дүгээр зүйлийг зөрчиж байна гэсэн гомдол мэдүүлэг очвол Цэцээс маргаан үүсгэх үү? Бүр одоо ноцтой асуудал үүсч магадгүй, болзошгүй болчихлоо шүү дээ. Сонгуулийн дараа хэн нэг хүн одоо энэ сонгууль хууль бус болчихлоо. 28 суудалтай одоо энэ Үндсэн хуулийн эсрэг 21 дүгээр зүйлийг зөрчсөн иргэдийн сонгоогүй хүмүүс сонгогдчихлоо. Энэ сонгууль хүчингүй боллоо гэсэн ийм гомдол мэдүүлгийг иргэдээс тавих юм бол цэц энд яаж хандах вэ? Цэц энэ талаар одоо эргэж харахгүй. Цэц нэгэнт одоо энэ асуудлыг шийдээд маргаан дүгнэлтээ гаргачихсан. 28, 48 хоёулаа одоо бол хууль ёсны гэж хэлэх тийм баталгаа байна уу? Эсвэл одоо сонгуулийн дараа маргаан үүсгээд дахиад одоо энэ хууль бус сонгууль болсон байна гэсэн дүгнэлт цэцээс гаргаад улс орныг улс төрийн гүнзгий хямрал руу татаж чирэх, оруулах ийм байдал үүсчихвий гэж одоо гүнээ санаа зовж байна. Энэ талаар одоо энэ холбогдох хүмүүсээс тайлбар хариулт авах гэсэн юм. 

Б.Пүрэвням: - Түрүүнд 17 хүн цэцэд мэдээлэл ирүүлсэн гэж хэлсэн. Тэгэхээр энэ мэдээлэл дунд маш олон үндэслэлүүд байсан л даа. Тэгээд цэц бол хүлээж аваад мэдээллүүдээс саяны энэ Сонгуулийн тухай хуулийн 4.9, 49, саяны нэрлэсэн энэ зүйлүүддээ маргаан үүсгэсэн. Таны хэлж байгаа асууж байгаа, ялангуяа 28 дээр үүсгэсэн үү гэж. 28, 48 гэсэн энэ холимог асуудал дээр цэц үүсгээгүй. Үүсгээгүй. 

Д.Дэмбэрэл: - За Я.Батсуурь. 

Б.Пүрэвням: - Хэрвээ цэцийн хуралдааныг явж байхад бас тэр мэдээлэл гаргасан иргэдээс ийм асуулт тавьсан. Өөрөөр хэлэх юм бол одоо хэлэлцэж байгаа асуудлын чинь хүрээнд цэц шийдвэрээ гаргах юм байна. Бидэнд сонгуулийн маргааш явна гэж байхад сонгуулийн хуулиар маргаан үүсгэх тэр мэдээллийг ирүүлэх эрх байна уу гэсэн асуултыг тавьж байсан. Энд цэцийн бүрэлдэхүүн бол сонгуулийн хуулийг хэзээ ч хянах ийм үндэслэл байгаа учраас энэ асуудал бол нээлттэй гэсэн байдлаар хариулж байсан. 

Я.Батсуурь: - Минут дахиад авчихъя дарга аа. Яг энэ дээр ноцтой байдал үүсээд байгаа юм л даа. Цэц одоо ингээд тийм ээ, яг маргаан үүсгээд ингээд орхисон. Одоо биднийг, миний үзэж байгаагаар, одоогийн энэ цэцийн дүгнэлтийг хүлээж авснаар энэ 28 суудал үнэхээр одоо тэр Үндсэн хуулийн 21 дүгээр заалтыг ноцтой зөрчинө. Ямар ч иргэдийн санал аваагүй 28 хүн Их Хуралд одоо шууд намын томилгоогоор орж ирэх ийм боломжийг нээж өглөө л дөө, энэ цэцийн дүгнэлт. Тэгэхээр зэрэг одоо энэ маргаан үүсгэх асуудал нээлттэй үлдэж байгаа юм байна шүү дээ. Одоо энэ Б.Пүрэвням гишүүний, төлөөлөгчийн хэлж байгаагаар бол. 

Тэгэхээр зэрэг сонгуулийн маргааш хэн нэг хүн захиалгатай, захиалгагүй тийм ээ. Магадгүй ялагдсан намын захиалгаар энэ сонгууль чинь хууль бус болчихлоо, дахия, энэ 28 хүн чинь Үндсэн хуулийн эсрэг хууль бусаар сонгогдсон байна. Ингээд одоо яг улс орон нэг дахиад улс төрийн ноцтой хямралтай байдал руу оруулах.../минут дуусав/

Б.Пүрэвням: - Уучлаарай, Я.Батсуурь гишүүн ээ. Та бол 28 дээр гэж тодорхой асуусан. 28 дээр маргаан үүссэн үү гэдэг дээр бол мэдээлэл ирсэн юм нь дээр бол цэц үүсгээгүй гэдгийг би тодорхой хэлсэн. Өөр одоо бусад сонгуулийн бусад хууль, одоо холбогдох заалтууд дээр өргөдөл өгөх, мэдээлэл өгөх асуудал нээлттэй юу гэсэн асуудал дээр цэц тэгж хариулсан. Тэгэхээр 28, 48 дээр бол ямар нэгэн байдлаар одоо. Өөрөөр хэлэх юм бол сая ингэж би ойлгосон. 28 гэдэг энэ пропорциональ элементыг Улсын Их Хурлын сонгуулийн тухай хуульд оруулсан асуудлаар Үндсэн хууль зөрчсөн үү, үгүй юу гэдэг асуудлыг та тавилаа гэж би ойлгосон зөв үү. Ийм мэдээлэл ирснийг..

Д.Дэмбэрэл: - П.Алтангэрэл, аа С.Бямбацогт гишүүн. Кнопоо татчихаагүй юм уу? С.Бямбацогт гишүүн.

С.Бямбацогт: - Баярлалаа. Энэ Монгол Улсын Их Хурал холимог системээр сонгууль явуулахаар хууль баталсан. Үндсэн хуулийн цэц маань холимог биш ээ хосолмол системээр сонгууль явах нь зөв өө. Холимог нь бол Үндсэн хууль зөрчиж байна гэсэн шийдвэр гаргасан байна л даа. Тэгэхээр энэтэй холбогдуулаад бас нэг хоёр гурван асуулт байна. 

Энэ сая Я.Батсуурь гишүүн маань хөндөөд байна. 28 гэдэг чинь бол үндсэндээ хосолмол болчихоороо нам дугуйлах болчихож байгаа юм. Нам дугуйлахаар болчихож байгаа юм. Нам дугуйлна гэдэг маань Монгол Улсын Үндсэн хуулийн 3 дугаар зүйлд Монгол Улсад засгийн бүх эрх ард түмний мэдэлд байна. Монголын ард түмэн төрийн үйл хэрэгт шууд оролцож мөн сонгож байгуулсан төрийн эрх барих төлөөлөгчдийн байгууллагаар уламжлан энэхүү эрхээ эдэлнэ гэж заасан байж байгаа. Энэтэй зөрчилдөх үү, зөрчилдөхгүй юу. Энийг нэг хариулж өгөөч. 

Хоёрдугаарх нь, 21 дүгээр зүйл байж байгаа. 21 дүгээр зүйлд Монгол Улсын Их Хурлын гишүүний иргэд чөлөөтэй шууд сонгох эрхийн үндсэн дээр саналаа нууцаар гаргаж 4 жилийн хугацаагаар сонгоно гэж байгаа юм. Энэ хоёр заалттай хэр зөрчилдөж байгаа вэ? Энэ дээр манай Хууль зүйн байнгын хороо, Төрийн байгуулалтын байнгын хороо бас тодорхой хариулт өгөөчээ. Үндсэн хуулийн цэцийн гишүүнээс асууж байгаа юм. Тийм. Үүнтэй зөрчилдөх үү? Сая маргаан үүсэх үү, үүсэхгүй гэж асууж байна. Энэ дээр маргаан үүсэх үү гэж асууж байна. Тэгэхээр энэ дээр маргаан үүсэх үү, үүсэхгүй юу? Тодорхой хариулж өгөөч. Дахиад үүсэх эрх нь нээлттэй байгаа юу, нээлттэй биш байгаа юу? Тэгэхээр энийг нэг хариулж өгөөч. Нэгдүгээр асуулт. 

Хоёрдугаар асуулт. Сонгууль болохоос 6 сарын өмнө Үндсэн хуульд өөрчлөлт оруулж болохгүй гэсэн нэг заалт Үндсэн хуульд байж байгаа. Их Хурлын сонгуулийн тухай хуульд бас сонгууль болохоос 6 сарын өмнө Сонгуулийн тухай хуульд өөрчлөлт оруулж болохгүй гэсэн заалт байж байгаа. Гэтэл бид нар Үндсэн хуулийн цэц маань одоо үндсэндээ хүчээр шахуу сонгуулийн хуульд өөрчлөлт оруулахыг одоо шийдэж өгч байна л даа. Одоо бид нар өөрчлөлт оруулж байна шүү дээ үндсэндээ. Тэгээд энэ асуудал маань сонгуулийн дараа, энэ сонгууль болохоос 6 сарын өмнө хуульд өөрчлөлт оруулж болохгүй гэсэн заалтаар тайлбар, шалтаг тавьж одоо юу гэдэг юм энэ сонгууль чинь хууль бус сонгуулиа, хүчин төгөлдөр бус аа, хууль зөрчсөн сонгуулийн хуулиар сонгууль явуулсан учраас энэ сонгуулийн үр дүнг хүлээн зөвшөөрөхгүй гэсэн асуудлууд үүсээд эхэлбэл саяны хоёр заалт дээр. Нэг нь нам дугуйлдагаас, нөгөөдөх нь сонгууль болохоос 6 сарын өмнө хууль зөрчсөн байна гэсэн үндэслэлээр асуудал үүсээд эхэлбэл одоо хэн хариуцлага хүлээх вэ? Энэ дээр бас тодорхой хариулт өгөөчээ. 

Б.Пүрэвням: - Монгол Улсын Үндсэн хуулийн цэц үүсгэсэн асуудлаараа буюу сонгуулийн хуулийн холбогдох зүйл, хэсэг Үндсэн хуулийн бас холбогдох заалтыг зөрчсөн эсэх асуудлаар маргаан үүсгэж тэр хэмжээндээ асуудал шийдсэн. Тэгэхээр тэр асуудлаар үүсгэсэн маргаан нь маш тодорхой байгаа. 

48, 28 гэдэг энэ хоёр тооны нийлээд 76 болж байгаа. Тэгээд тэр 48-аас нь 28 руу шилдэг шилжилт нь л Үндсэн хууль зөрчсөн юм аа гэсэн ийм л агуулгатай юм гаргасан шүү дээ. Тэгэхээр та бүхний асуугаад байгаа 48, 28-ыг зөвшөөрч байгаа юм аа гэвэл үндсэндээ энэ асуудлаар маргаан үүсгээгүй. Үүсгээгүй байгаа. Нэг. 

Хоёрдугаарт, Монгол Улсын Үндсэн хуулийн 64 дүгээр зүйлд Монгол Улсын Үндсэн хуулийн цэцийн статусыг тавьсан байгаа. Үндсэн хуульд нийцүүлж дээд хяналтыг тавина гэж. Тэгэхээр сонгуулийн тухай хуульд заасан таны тэр 6 сарын өмнө нэмэлт, өөрчлөлт оруулах буюу энэ эрхэнд ямар байдалтай байгаа юм бэ гэдэг асуудал бол өөрөө одоогоор маргаан үүсч буюу цэцэд ийм асуудлаар хандаагүй байгаа. Хандаагүй байгаа. Үндсэн хуулийн заалтаар бол Үндсэн хуулийн цэц бол Үндсэн хуульд нийцээгүй буюу нийцэж байна гэсэн дүгнэлтийг гаргах ёстой байгууллага. 

Тийм учраас энэ дээр бас дээр нь дахиад би бас сануулаад хэлэхэд би энд шийдвэрээ танилцуулах гэж ирсэн шүү. Энд би ямар нэгэн байр сууриа тодорхой байдлаар, дараа нь энэ маргаан процессын хувьд дуусаагүй байгаа шүү. Дуусаагүй байгаа. Тийм учраас надад бас шууд энэ хуулийн заалтыг тайлбарлах болон эсвэл бүрэлдэхүүнийг төлөөлөх агуулгаар хариулт өгөх боломжгүй гэдгийг бас та бүхэн ойлгоорой. Яагаад гэвэл процесс дуусаагүй байгаа. 

Д.Дэмбэрэл: - Улсын Их Хурлын чуулганы үйл ажиллагаатай Өмнөговь аймгийн Баяндалай сумын Иргэдийн төлөөлөгчдийн хурлын хамт олон Ц.Баярсайхан гишүүний урилгаар танилцаж байна. Иргэдийн төлөөлөгчдийн хурлын хамт олонд ажлын амжилт хүсье. 

Уг нь Байнгын хорооноосоо асуугаад, ярилцаад дараа нь санал хураалт явах ёстой шүү. Байнгын хорооны зүгээс хариулъя. Илтгэгч Р.Гончигдорж. 

Р.Гончигдорж: - С.Бямбацогт гишүүний саяны асуусан асуултыг яг би цэцийн хуралдаан дээр асуусан юм. Би протоколоос нь яг уншчихъя.

Би асууж байна. За баярлалаа. Цэцийн гишүүн болон энд оролцож байгаа та бүхний өглөөний амгаланг айлтгая. Нэг асуулт байна. Улсын Их Хурлын сонгуулийн тухай хууль, сонгууль болохоос 6 сарын өмнө нэмэлт, өөрчлөлт оруулахыг хориглосон заалт байгаа. Энэ заалт цэцээс гарч болох дүгнэлт. Тэр дүгнэлтээс гарч болох үр дагаврын учир шалтгааны үүднээс энэ нөхцөл байдлыг хэрхэн ойлгож болох вэ гэдгийг тодруулъя гэж асуусан. 

Н.Жанцан гишүүн хариулж байна. Хурал даргалагч. Таны асуулт их чухал асуулт байна. Сонгуулийн тухай хуульд сонгууль болохоос 6 сарын хугацаанд өөрчлөлт, нэмэлт хийж болохгүй гэсэн заалт зөвхөн хууль тогтоогч та бүхэнд хамаатай зүйл. Энэ бол аль ч улсын, дэлхийн улсад дэлхийн жишгээр шүүхэд огт хамаа байхгүй. Шүүх бол хэзээ ч хэлэлцэж болно. Нэмэлт, өөрчлөлтийг хууль тогтоогчийн зүгээс хийж болохгүй гэсэн хязгаарлалт энэ бас дэлхийн бусад орнуудад байдаг хуулийн заалт. Танин мэдэхүйн шинжтэй асуултуудыг хаалаа гэж байгаа юм. 

Өөрөөр хэлэх юм бол Улсын Их Хурал хуульд өөрчлөлт орохгүй. Цэц эцсийн дүгнэлт гарах юм бол цэцийн эцсийн дүгнэлтийн үр дагавар болж тэр заалтууд хүчингүй болох замаар л энд өөрчлөлт болж болно гэсэн. Энэ бол цэцийн хуралдаан даргалагчийн байр суурь. Энэ угаасаа хуулиар хийгдэж байгаа байр суурь ерөөсөө энэ. Тийм учраас өчигдөр Хууль зүйн байнгын хороон дээр миний бие энэ асуудлыг бас хэлсэн. Яагаад гэвэл хэрэв бид нар Улсын Их Хурал цэцийн дүгнэлтийг хүлээж авах юм бол цэцийн тухай, Улсын Их Хурлын дэгийн тухай хуулиар Үндсэн хуулийн зөрчилд. Биш ээ. Чи хааш нь өөрчлөв. За уучлаарай. Энд байна. 32.1.6. Хууль, Улсын Их Хурлын бусад шийдвэр Үндсэн хуульд нийцээгүй гэсэн цэцийн дүгнэлтийг Улсын Их Хурал хүлээн зөвшөөрсөн бол тухайн хууль, шийдвэр зохих нэмэлт орж, өөрчлөлт оруулна гэсэн 32.1.6-г бид дагах болно. Энийг дагах юм бол бид хуульдаа өөрсдөө өөрчлөлт оруулна. Энэ маань болохгүй гэж байгаа юм. Яагаад гэвэл бид хуулиа зөрчиж байгаа юм. Харин цэц шүүхийнхээ хувьд шийдвэр гаргаад хүчингүй болгосугай гэсэн асуудал үүсвэл болно гэж байгаа юм. Тийм учраас өчигдөр би Байнгын хороон дээр ярьсан зүйл энэ. Мөн үү дээ. Тийм учраас цэц л энийгээ шийдэг. Бид дүгнэлтийг хүлээн зөвшөөрвөл бид хуульд өөрчлөлт оруулж болохгүй ингээд жинхэнэ тээглээ гэдэг чинь энд үүсч байгаа байхгүй юу. Бид хуулинд өөрчлөлт оруулж болохгүй. Цэцийн дүгнэлтийг урьдчилаад хүлээгээд авчихсан. Цэцийн эцсийн шийдвэр гараагүй учраас эцсийн шийдвэрийн дараа хууль хүчингүй болдог. Тэр үр дагавар хэрэглэгдэх боломжгүй. Ийм л юм байгаа юм. 

Тэгээд би нэг гайхаж байгаа зүйлээ бас энд та бүхэнд танилцуулчихъя гэж бодож байгаа юм. Энэ цэцийн хуралдааны протоколыг би авсан юм. Ер нь протоколыг бол бид нар Их Хурлын гишүүдэд тарааж өгөөд дүгнэлт хэлэлцдэг байх ёстой юм. Тэр дагуу цэц Улсын Их Хурлын хоорондын харилцааны горим тогтох ёстой юм аа гэж үздэг юм. Тэгээд тэрний дагуу би цэцээс юуг нь авсан, протоколыг авсан. Тэр протоколыг аваад. Би хамгийн сүүлчийнхийг нь уншиж өгье гэж бодож байна. Энэ ямар нэгэн нууцлалын зэрэглэлтэйгээр тараагдаагүй протокол учраас. Ингээд цэцийн хуралдаан дуусаад дүгнэлтээ гаргаад тэгээд Н.Жанцан даргалагч хамгийн сүүлд үг хэлсэн байгаа юм. 

За баярлалаа. Дүгнэлт та бүхэнд ойлгомжтой байгаа гэж бодож байна. Гишүүд их анхааралтай энийг сонсоорой. Энд олон хуулийн заалтууд уншигдаад, олон заалтууд хүчингүй болж байгаа харагдаж байгаа боловч энэ бол зөвхөн Б жагсаалт хүчингүй болж байгаа юм аа. Бүр хүчингүй болоод байна шүү дээ. Аль хэдийн хүчингүй болгочихож байна. Уг нь түдгэлзүүлдэг байхгүй юу. Б жагсаалтын бий болгож байгаа заалтууд нь хүчингүй болж байгаа юм. Хүчингүй боллоо гэдэг нь Үндсэн хууль зөрчсөн гэдэг Үндсэн хуулийн цэцийн дүгнэлтийн дараа Монгол Улсын Их Хурлын сонгуулийн тухай хуулийн шинэ хууль цаашдаа хэрэгжихэд ямар ч саад.../минут дуусав/

Д.Дэмбэрэл: - За нэмээд хариулъя. Р.Гончигдорж.

Р.Гончигдорж: - Тийм. Ямар ч саадгүй гэж үзэж байгаа юм. Бусад заалтууд нь үүнийгээ аваад явчих чадалтай. Бусад заалтууд нь аваад явах. Гэдэс дотор нь маш сайжирсан ийм хууль байна. Энэ бол нөгөө шилжих буюу энгийн хэллэгээр гулсах гэж ярьж байгаа тэр хэсгийг хүчингүй болгоход ийм олон заалтууд дагаж байгаа байхгүй юу. Б жагсаалтыг бий болгож байгаа. Ийм учир агуулгатай. Үндсэн хуулийн цэцийн үйл ажиллагаа явуулахад, түүнчлэн Монгол Улсын Үндсэн хуулийг зөрчилгүй хууль гаргахад хамтран ажилласан оролцогч та бүхэнд баярлалаа. Үндсэн хуулийн цэцийн дунд суудлын хуралдаан хаасныг мэдэгдье гэж ингэж байгаа юм. Мөн үү дээ. Энэ бол юу вэ. Өнөөдөр дунд суудлаар хуралдсан боловч их суудлаар хуралдсан хуралдааныхаа эцсийн стейтментыг энд хийсэн байгаа юм. Ингэж цэц ерөөсөө урьдчилаад дүгнэлтээ гаргачихдаг, урьдчилаад шийдвэрээ гаргачихдаг. Тэнд мэтгэлцээнд оролцож байгаа бид бол зүгээр мэтгэлцээн дээр жүжиглэж байгаа улсууд болж хувирдаг юм шүү гишүүд минь. Та бүхэн, бас орсон улсууд мэдэж байгаа байх. Одоо бид нар бол зүгээр их суудлынх нь хуралдааны гарах.../минут дуусав/

Д.Дэмбэрэл: - За С.Бямбацогт гишүүн. 

С.Бямбацогт: - Тэгэхээр одоо холимог биш хосолмол системээр сонгууль явах гэж байна л даа. Холимог системээр сонгууль явахыг 1 сард иргэд гомдол гаргаад, 4 сард цэц хэлэлцээд одоо шийдвэр гарч байна. Одоо бид нар ингээд цэцийн дүгнэлтийг хүлээж аваад ч юм уу, хүлээж авахгүй бол цэц их суудлаараа эцсийн дүгнэлтээ гаргачихна. Яах ч аргагүй болно. Энэний дараа Үндсэн хуулийн 3 дүгээр зүйл, 21 дүгээр зүйлийг зөрчсөн байна гээд дахиад гомдол гарвал сонгууль зарлачихсан. 6 сард сонгуулийн сурталчилгаа эхэлсэн явж байх үед цэц дахиад шийдвэр гаргавал юу болох вэ. Энэ дээр манай бас төлөөлөгчид, Үндсэн хуулийн цэцийн гишүүн Р.Гончигдорж гишүүн одоо бас Төрийн байгуулалтын байнгын хороо хариулж өгөөчээ. Ийм асуудал бас үүсэх вий. Ийм тодорхойгүй нөхцөл байдлыг бид аль болох тодорхой болгомоор байна. Энэ дээр тодорхой хариулт өгөөчээ. Сонгуулийн дараа асуудал үүсвэл яах юм. Сонгуулийн өмнө 6 одоо тийм ээ, 4 сард гомдол гарлаа, 5 сард гомдол гарлаа. 6 сард цэц асуудал үүсгээд одоо хэлэлцээд асуудал үүсгэвэл юу болох вэ, ямар үр дагавар үүсэх вэ эндээс. Энэ дээр нэг хариулт өгөөч. 

Д.Дэмбэрэл: - Р.Гончигдорж.

Р.Гончигдорж: - Сая цэцийн дүгнэлт танилцуулсан гишүүн ч хэлсэн. Энэ асуудал дээр нь бид нар маргаан үүсгээгүй гээд. Хуучин практикаас харж байхад нэг тохиолдолд маргаан үүсгэлгүй дараа нь өөр нэг иргэн мэдээлэл гаргахад үүсгэж байсан тохиолдол байдаг байхгүй юу. Тийм учраас ёстой нөгөө төрийн эрх барих дээд байгууллага бөгөөд хууль тогтоох эрх мэдлийг зөвхөн өөртөө хадгалдаг Улсын Их Хурлын ийм нэг хүчгүй байдал байсаар байгаа байхгүй юу. Байсаар байгаа байхгүй юу. 

Одоо, би сая хэллээ. Одоо бид нар дүгнэлтийг хүлээн зөвшөөрөхгүй үр дагавар гаргаж байж бид нар хуулиа зөрчихгүй байх. Ядаж хуулиа зөрчихгүй. Энэ нэг өөрсдийгөө авч гарч чадна. За тэртээ тэргүй дараачаар нь цэц их суудлаараа хуралдана. Сая Н.Жанцан даргын дунд суудлынхаа хуралдааныг хааж хэлсэн үгээр харах юм бол энэ эцсийнхээ их суудлаар бол энэ гарна. Тэгээд энэ заалт хүчингүй болно. Энэ заалтыг хүчингүй болоход тэр Н.Жанцан даргын хэлж байгаа яг үнэн. /минут дуусав/

Д.Дэмбэрэл: - За Р.Гончигдорж. За гүйцээж хариулъя. 

Р.Гончигдорж: - Ямар ч гацаа гарахгүй. Та бүхэн яг л тэр хүчингүй болох заалтуудыг нь маркаараа ч  юм уу ингээд дараад тэгээд хуулиа уншаарай. Ямар ч гацаа гарахгүй. 28 нь бол тусдаа цэвэр пропорционалаараа сонгогдоод, 48 нь тусдаа цэвэр мажоритариар сонгогдоод ингээд явчих юмыг яг сайхан редакци хийгээд засчихсан байгаа байхгүй юу. Мөн үү дээ. Тэрний дараа маргаан үүсэх үү, үгүй юу гэдэг бол одоо бидний хэлэх даанч хэцүү асуудал. Уг нь бол Үндсэн хуулийн цэцийн хамгийн дээд зарчим бол Үндсэн хуулийн байгуулал тэдгээрийн тасралтгүй үйл ажиллагаа, эрх мэдлийн зөв хуваарилалтыг хадгалах. Үндсэн хуулийн бүр нэг хэзээ ч өөрчилж болохгүй гэж Үндсэн хуулийн өөрчлөлтийг оруулах журмын тухай хуульдаа орсон тэр заалтууд бол цэцийн дээд хамгаалал байх ёстой. Энэ зарчмаа би чуулган, хуралдаан дээр гуйсан. Гуйсан. Энийг л битгий эвдэж үзээрэй гэж гуйсан. Хууль тогтоох эрх мэдэл рүү нь битгий ингэж орж байгаачээ. Битгий эрх мэдлийн хуваарилалтыг Үндсэн хууль битгий өөрөө зөрчөөч../минут дуусав/

Д.Дэмбэрэл: - П.Алтангэрэл гишүүн асуултаа тавъя. 

П.Алтангэрэл: - Би Төрийн байгуулалтын байнгын хорооны дүгнэлтээс нэг зүйл асуух гэсэн юм. Энэ хуулийг, сонгуулийн хуулийг Их Хурал бол их удаан бөгөөд олон удаа их нухацтай хэлэлцсэн л дээ. Хоёр намын бүлэг ч тоо томшгүй олон удаа хэлэлцсэн. Байнгын хороо ч олон удаа хэлэлцсэн. Их Хурал ч хэлэлцсэн. Төрийн байгуулалтын байнгын хороо бол тэр дундаа маш олон удаа их нухацтай хэлэлцсэн гэж би ингэж ойлгож байгаа. Ер нь ч тэгсэн. Тэгээд Төрийн байгуулалтын байнгын хороо бол одоо хүлээж авна. Цэцийн дүгнэлт зөв зүйтэй байна гэсэн дүгнэлтийг гаргасан юм байна. 

Тэгэхээр энэ хуулийг хэлэлцэж байх явцад манай энэ парламентэд байдаг их толгой хуульчид, энэ Төрийн байгуулалтын байнгын хороонд байдаг энэ олон жил парламентэд суусан Их Хурлын гишүүд энэ Үндсэн хууль зөрчиж байгаа гэдгээ одоо мэдэхгүйгээр Үндсэн хууль зөрчөөд хууль баталчихажээ. Энийгээ одоо Төрийн байгуулалтын байнгын хороо албан ёсоор хүлээн зөвшөөрч байна гэж ойлгож болох уу? Төрийн байгуулалтын байнгын хорооны дүгнэлтийг. Энэ дээр нэг хариулт өгөөч. 

Д.Дэмбэрэл: - За Ж.Сүхбаатар дарга хариулъя. 

Ж.Сүхбаатар: - За гишүүдийнхээ энэ өдрийн мэндийг хүргэе. П.Алтангэрэл гишүүний асуултад хариулъя. Тэгэхдээ ер нь Байнгын хороо гэж байгаа боловч тэнд бас олон гишүүд, 21 гишүүн байдаг. Гишүүд яг юу бодсон юм бэ гэдгийг би бол бас хэлэх боломжгүй. Зүгээр таны хэлж байгаа юм нь дээр, ажлын хэсэгт ажиллаж байсан, Байнгын хороонд одоо энэ асуудлыг хэлэлцэхэд оролцож байсан хүний хувьд харж байсан хандлага бол ер нь яг энэ яригдаад байгаа, Үндсэн хуулийн цэц дээр яригдаад байгаа асуудал бол улс төрийн хоёр том бүлгийн хэмжээнд, энэ Их Хуралд суудалтай хоёр бүлгийн хэмжээнд нэлээн маргаантай нөхцөлд, удаан хугацаанд яригдаж шийдэл гарсан эд шүү дээ. 

Гэхдээ энэ дотор ажлын хэсгийн шатанд, бусад шатанд ч гэсэн энэ Үндсэн хуультай зөрчилдөх байдал үүсч болох юм гэдэг ийм зүйл бол яригдаж л байсан л даа. Энэ бол зөвшилцлөөр ийм байх шаардлагатай юм аа гэдэг байдлаар ингэж ойлголцсон. Тэр нь толгой юм уу, энэ нь толгой биш хууль ч гээд байх юм байхгүйгээр л ингээд гишүүд яасан. 

Зүгээр сая тэр ерөнхийдөө цэцийн дүгнэлтийг хүлээж авахдаа ямар байдалд бид зарчим баримталсан юм бэ гэхээр илүү тийм ажил хэргийн талаас нь хандсан юм. Одоо сая манай гишүүд, Р.Гончигдорж гишүүн хэлж байна шүү дээ. Бараг одоо эцсийн дүгнэлтээ ингээд гаргачихсан юм шиг ингээд хэлж байна гэж. Тэгээд ер нь бол бид нарын манай Улсын Их Хурлын шийдвэрийг одоо хүлээж авахгүй гэсэн шийдвэрийг цэц одоо бараг үндсэндээ харгалзаж үзэхгүй дандаа л анх гаргасан шийдвэрээ л ер нь бараг баталгаажуулаад байгаа шүү дээ. Яах вэ зарим нэг тохиолдлууд бол бий. Өөрчилж байсан байх. Тэгэхээр зэрэг энэ тохиолдолд бол сонгууль тулчихсан үед бол сонгуулийн цаг хугацааг л бодолцсон гэдэг энэ зарчмаар Төрийн байгуулалтын байнгын хороон дээр бол ер нь нэлээн яригдсан. Асуудал нь бол одоо ч гэсэн ер нь бол, бас л одоо маргаантай. Мэдээж хэдийгээр Их Хурлын гишүүн болгон өөр өөрийн байр сууриар гэдэг юм уу хандах ийм эрхтэй. Тэгээд маргаантай бол одоо ингээд цэцийн дүгнэлт ингээд хэлэлцэгдээд явж байна л даа. 

Д.Дэмбэрэл: - За баярлалаа. С.Ламбаа гишүүн асуултаа тавъя. 

С.Ламбаа: - Би цэцийн гишүүнээс зүгээр их энгийн юм асуучихъя. Хууль зүйн маргаан хийгээд яах вэ дээ. Одоо хийдэг улсууд нь хийж л байх шиг байна. 

Та одоо яг ингээд өнөөдөр Улсын Их Хурал энийг хэлэлцээд бүр одоо. Одоо хэлэлцээд эхэлчихлээ л дээ. Уг нь энэ тухай ерөөсөө огт дуугарах эрхгүй гэж бодож байсан шүү дээ. Би энэ сонгуулийн хуультай холбоотой асуудлаар энэ Их Хурал дээр. Та нар нэгэнт шийдвэр гаргасан учраас Их Хурал одоо хэлэлцээд эхэлчихлээ л дээ. Тэгээд хүлээгээд авчихлаа гэж бодъё. Маргааш нь би одоо жишээлэх юм бол Үндсэн хуульд, одоо цэцэд одоо энэ бол Сонгуулийн хуульд өөрчлөлт оруулах ёсгүй байтал Улсын Их Хурал хэлэлцсэн нь бол одоо Үндсэн хууль зөрчсөн гээд бичээд өгчихье. Цэц одоо хэлэлцэх үү? 

Эцсийн хариуцлага ер нь бол одоо Их Хурал өнөөдөр хэлэлцээд шийдвэр гарлаа гэхэд Үндсэн хууль зөрчлөө гэж та бодох уу? Бодож байна уу, ер нь. Нэгэнт хэлэлцэхгүй гээд одоо Үндсэн хуульд заачихаад байна шүү дээ. Таны шийдвэрийг хэлэлцээд шийдвэр гаргачихсаны дараагаар Үндсэн хууль зөрчлөө гэж үзэх үү, та одоо. Яг өнөөдөр хэлэх боломжтой шүү дээ та бол. Үндсэн хууль сахиж байгаа, манаж байгаа юм бол. 

Б.Пүрэвням: - Цэцийн гишүүний хувьд шийдвэрээ танилцуулаад сууж байгаа хүний хувьд энэ Улсын Их Хурлыг хүндлээд хэрвээ Улсын Их Хурлын гишүүдээс цэцийн дүгнэлттэй холбогдуулан танин мэдэхүйн чанартай, тэрнээс биш шийдвэрийн агуулга руу чиглэсэн биш, танин мэдэхүйн шинжтэй асуултууд байх юм бол бас хариулах нь зүйтэй гэж бодоод сууж байна. 

С.Ламбаа гишүүний асуусан хэрвээ одоо ийм асуудал Улсын Их Хурал хэлэлцээд эхэллээ. Маргааш би өргөдөл өгөхөд цэц хэлэлцэх үү гэж асуусан. Энэ бол танин мэдэхүйн шинжтэйгээсээ илүүтэй хэрвээ цэц хэлэлцэх хэлэлцэхгүй асуудлыг тэнд цэцийн нэг гишүүн шийдэх учраас тэр нь хэрвээ маргаан болоод явах юм бол тэнд би бас оролцох хүний хувьд урьдчилан ямар нэгэн санал, дүгнэлт энэ болно, болохгүй. Энэ гараагүй асуудал дээр ялангуяа цэц тодорхой байр сууриа илэрхийлэх нь зохимжгүй гэж үзэж байна. 

Та энэ шийдвэрийг гаргахад оролцсон гишүүнийхээ хувьд Улсын Их Хурал цэцийн дүгнэлтийг хүлээж авлаа гэсэн тохиолдолд энэ Үндсэн хуулийн зөрчил болох уу гэж та асуусан. Тийм ээ. Би бодож байна. Улсын Их Хурлын дэгийн тухай хуулиар Улсын Их Хурал цэцийн дүгнэлтийг яг одоо хэлэлцээд авна авахгүй гэдэг шийдвэрээ гаргана. Тэрний дараа процесс нь цаашаа явах уу, явахгүй юу гэдэг нь өөрөө тодорхой дэгтэй жаягтай. Тийм учраас энд бол одоо процесс нь дуусаагүй байна. Өөрөөр хэлэх юм бол дахин Их Хурлын хуралдаан ч юм уу, энэ асуудлаараа Улсын Их Хурал нь өөрөө дэгээрээ явж байна. Би энэ асуудал дээр одоо цэц ямар нэгэн байдлаар байр сууриа илэрхийлж, энэ бол Үндсэн хуулийн зөрчил мөн биш гэдгийг хэлэх эрхгүй. 

Д.Дэмбэрэл: - Л.Болд гишүүн асуултаа тавъя. 

Л.Болд: - Дөнгөж сая яг 3 сарын өмнө бид шинэ ардчилсан Үндсэн хуулийнхаа 20 жилийнхээ ойг тэмдэглэсэн. Тэгээд Үндсэн хууль, өөрөө бол Монголын ард түмний том ололт. За энэ Үндсэн хуулийн цэц өөрөө Монголын ард түмний том ололт гэж үзэж байгаа л даа. 

Энэ Үндсэн хуулийг батлалцаж явсны хүний хувьд бол, энэ дотор сууж байгаа гишүүдийн нэг хүний хувьд үнэхээр энэ Үндсэн хуулийг яаж батлагдсан, ямар агуулгаар батлагдсан, ямар үнэ цэнээр батлагдсан гэдгийг ойлгодог. Тэгээд энийгээ манай цэц бол хамгаалах үүрэгтэй гэдгийг ойлгож байгаа байх гэдэгт найдаж байгаа. 

Дээр нь сонгуулийн хуультай холбогдуулаад өнөөдөр одоо энэ цэц дээр маргаан үүсгэгдээд шийдвэр гаргаад байгаа сонгуулийн хуулийн өргөн барьсан гишүүдийн нэг, гол санаачлагч, энэ хууль дээр олон сар жил сууж ажилласан хүний хувьд үнэхээр одоо сэтгэл түгшмээр ийм санаа бодол бол их байгаа юм. Үнэхээр Үндсэн хуулиа манах ёстой Үндсэн хуулийн цэц маань өөрөө энэ 20 жилээрээ Үндсэн хуулийн хямралыг бий болгох ийм үр дагавартай шийдвэрийг гаргаж, яг энэ ойгоороо өнөөдөр Улсын Их Хурал Үндсэн хуулийнхаа цэц, дээр нь ганц хөх тэнгэр байдаг энэ цэцдээ та нар хүний захиалгаар шинжлэх ухаанаа зөрчөөд, хуулиа зөрчөөд, Үндсэн хуулиа зөрчсөн ийм шийдвэрийг гаргачихаж байна гэдэг ийм асуудал яригдаад сууж байгаа нь бол маш эмгэнэлтэй санагдаж байгаа юм л даа. 

Тэгээд энэний үндсэн дээр зүгээр тодруулах гээд байгаа зүйл хоёр л асуудал. Байнгын хороо ч тэр, Үндсэн хуулийн цэцийн гишүүн ч тэр. Үнэхээр тэр Их Хурлын 6 сарын дотор сонгуулийн хууль өөрчлөхгүй гэдэг заалт автоматаар алга болж байгаа шүү. Энэ дээр одоо ямар ч маргаан үүсгэхэд тэртээ тэргүй цэц өөрөө хуулийг өөрчлөх асуудлыг зөвшөөрсөн учраас энэ бол өөрөө өнөөдөр бүрэн нээлттэй болж байгаа шүү гэдгийг бүр протоколд одоо, Төрийн байгуулалтын байнгын хороо ч тэр, цэц дээр ч тэр одоо энэ бол тодорхой болж байгаа гэдгийг баталгаажуулмаар байгаа юм. Өөрөөр хэлбэл энэ заалт цаашдаа Их Хурлын хувьд мөрдөгдөхгүй болж байна гэдэг. 

Хоёрт нь, тэр пропорциональ, цэвэр пропорционалыг зөвшөөрч байгаа 28 бол өөрөө бас Үндсэн хууль зөрчсөн. Түрүүн С.Бямбацогт гишүүн ч бас тодорхой хуулийг нь уншаад өгчихсөн. Энэ асуудалд орооцолдоод яг энэ сонгуулийн өмнө ч бай, сонгуулийн дараа ч бай энэ бол бүрэн нээлттэй болж байгаа шүү. Өөрөөр хэлбэл энэ бүх асуудлууд чинь ингээд бүрэн нээлттэй болж байгаа шүү гэдгийг одоо тойруу замаар, одоо асуудал нь үүсээгүй байна гэдэг талаар хариулах биш угаасаа энэ бол ойлгомжтой шүү дээ. Ийм ийм юм нээлттэй, ийм асуудлыг бид зохицуулж байна гэж өнөөдөр энэ шийдвэр гарсан учраас энийгээ баталгаажуулж өнөөдөр энд ярих ёстой. Ингэсний үр дүнд. Хэрвээ олонхийн бүлэг бол энэ цэцийнхээ дүгнэлтийг хүлээж авна гэж шийдвэр гаргасан гэж ойлгож байгаа. Тэрний цаана эргээд энэ бүх юм нээгдэж байгаа шүү гэдгийг Их Хурал өөрөө энэ хэлэлцүүлгээрээ баталж, нотолж дараа нь бол олон хуулиуд өөрчлөгдөнө. Яагаад гэвэл хэрвээ бид пропорционалыг зөвшөөрөх юм бол ерөөсөө намуудын хуульч өөрчлөгдөх ёстой. Өнөөдөр ард түмний мандат бол намын мандат болж хувирна. Ингэх юм бол нам бол өөрөө ард түмний шууд саналыг илэрхийлэгч энэ Үндсэн хуульд нийцэх үүднээсээ бүх юм өөрчлөгдөнө. 

Өнөөдөр зөвхөн МАХН нэртэй далан нам байгаа шүү. Одоо Монгол Улсад компанийн нам байдаг. За дотоодын компани нь ч дүүрч. Одоо гадаадын компанийн нам, гадаадын байгууллагуудын нам. Одоо янз бүрийн гадна дотны хүчний намууд гарч ирнэ. Тэгэхээр энэ бүх хамгаалалтууд, энэ бүх зохицуулалтууд үнэхээр ард түмний илэрхийлэл Үндсэн хуулийн дагуу шууд төрд очдог тэр илэрхийллийг нам өөртөө агуулах болж байгаа энэ том хуулийн зохицуулалт чинь бол өөрөө хамт хийгдэх ёстой. Цэцийн дүгнэлтийг хүлээж авч болно. Энэний дагуу шийдвэр гаргаж болно. Гэхдээ энэний цаана Үндсэн хуулиа хэрэгжүүлэх бас дараагийн шатууд бий шүү. Энэ бүх хууль зүйн процессууд эхэлнэ шүү гэдгийг баталгаажуулах хэрэгтэй. 

Д.Дэмбэрэл: - Санал. Тийм ээ. 

Б.Пүрэвням: - Л.Болд гишүүн ээ, би таны эхний асуултыг ингэж ойлголоо. 6 сарын дотор нэмэлт, өөрчлөлт оруулах энэ асуудлыг бол одоо үндсэндээ хүчингүй болгоод, энүүгээр маргаан үүсэх юм бол та нар үүсгэхгүй ээ. Энэ одоо юун дээр одоо бас энэ асуудал байхгүй боллоо шүү гэсэн ойлголт нээлттэй үлдлээ гэж ойлголоо. Тийм үү. Энийг баталгаажуулж. Өөрөөр хэлэх юм бол энэ юмыг хүлээгээд авсан тохиолдолд нэмэлт, өөрчлөлт оруулах асуудал нь нээлттэй үлдэж байна гэж. Улсын Их Хуралдаа байна аа, хадгалагдаж байна. 

Р.Гончигдорж гишүүн сая тэр хурлын протокол дээр яг энэ асуудлыг тавиад тэгээд цэцийн хуралдаан даргалагчийн байр суурь маш тодорхой хэлсэн шүү дээ. Энэ бол Улсын Их Хурлын өөрийнх нь бүрэн эрхт байгаа заалт. Ялангуяа энэ 6 сартай холбоотой асуудал. Тийм. Нэмэлт, өөрчлөлтөө оруулна уу, энийгээ хүлээгээд авна уу гэдэг бол Улсын Их Хурлын бүрэн эрхт хамаарч байна гэсэн ийм ойлголтоор. 

Бид Улсын Их Хурлын дэгийн тухай хууль, сонгуулийн хууль, Улсын Их Хурлаас баталж байгаа хууль Үндсэн хуульд нийцэж байгаа, үгүй эсэхийг хянаж байгаа. Та баталсан хуульдаа байгаа заалт чинь Үндсэн хуульд нийцэж байна уу, үгүй юу гэдгийг Үндсэн хуулийн 70 дугаар зүйлээр бид хянаж байгаа. Үндсэн хуульд Улсын Их Хурлын хууль, тогтоомж, шийдвэр төрийн байгууллага үйл ажиллагаа Үндсэн хуульд нийцсэн байна гэдэг энэ заалтаар хянаж байгаа юм. Тэгэхээр зөрчиж байгаа. 

Д.Дэмбэрэл: - Одоо болно. Протоколд орохгүй яваад байна. Ч.Сайханбилэг гишүүн. За алга байна. Д.Одбаяр гишүүн. 

Д.Одбаяр: - За баярлалаа. Тэгэхээр Хууль зүйн байнгын хороо хэлэлцсэн л дээ. Хууль зүйн байнгын хороо энэ дүгнэлтийг хэлэлцчихээд байж байхад намайг асуулт асуудаг нь яаж байгаа юм бол гэж бодож магадгүй. Энэ Үндсэн хуулийн цэцийн шийдвэрийг Байнгын хороогоор хэлэлцэхэд цэцийн гишүүд оролцдоггүй ийм дэгтэй болчихсон. Зохицуулалт нь ийм. Тийм учраас Байнгын хорооны хурал дээр цэцийн гишүүдээс асуух, хариулт авах ийм боломж байхгүй байгаа юм. Тэгэхээр хариулт авах ийм боломж байхгүй байгаа юм. Тэгэхээр нэгдсэн энэ хуралдаан дээр асуулт асууя гэж бодоод сууж байгаа юм. 

Хоёр асуулт байгаа юм. Гишүүд асуугаад байна. За ингээд хүлээж авлаа гэж бодоход тэр зохицуулалт үлдэж байгаа шүү дээ. Арай жаахан ингээд хумигдаад. Одоо ямар нэгэн тэр хувилбараар үлдэх нь вэ. Гэхдээ тэр үлдэж байгаа хувилбар дотор, ялангуяа тэр 28-ын жагсаалт гэдэг маань намын нэрээр санал авах ийм зохицуулалт нь үлдэж байгаа гэж гишүүд ойлгож байгаа. Энэ маань Үндсэн хууль зөрчихгүй юм аа гэдэг тайлбарыг одоо яаж хийж байгаа вэ? Би ингэж ойлгож байгаа. Өмнө нь бас энэ асуудлаар цэц дээр асуулт гараад бас хуулийн төсөл ч явдаг байх. Шууд сонгоно гэдэг зарчимтайгаа энэ маань зөрчилдөөд байгаа юм аа гэдэг энэ прецедент байгаа гэж ойлгож байгаа юм. 

Тэгэхээр хэдийгээр цэцийн ийм шийдвэр гаргачихсан боловч үлдэж байгаа маань ийм зөрчил харагдаад байх шиг байна. Энийг зөрчил биш юм аа гэдгийг нь яаж тайлбарлаж байгаа вэ гэж. Нэгдүгээрт. 

Хоёрдугаарт, мөн ялгаа байхгүй. За яах вэ 6 сарын дотор өөрчлөлт оруулж болох болохгүй асуудал нь Улсын Их Хурлын өөрийнх нь эрхийн асуудал гэж тайлбарлаж байгаа юм байна. Гэхдээ оруулчихлаа гэж бодоход энэ нь бас тэр оруулж болохгүй гэсэн, 6 сарын хугацаанд нэмэлт, өөрчлөлт оруулж болохгүй гэсэн тэрийг зөрчихгүй явдал юм аа. Тэрийг зөрчсөн явдал болохгүй юм аа гэдэг үндэслэл, энэ хоёрыг нэг хэлж өгөхгүй юу гэж хүсээд байгаа юм. За баярлалаа. 

Б.Пүрэвням: - Юуны өмнө сая одоо ер нь ойлголтын бас нэг зөрүүтэй асуудал гараад байгаа нь юу юм бэ гэхээр энэ холбогдох Байнгын хороодоор цэцийн гишүүн орохгүй, танилцуулахгүй нэгдсэн хуралдаанд орж танилцуулна гэдэг асуудал ер нь яагаад болчихсон юм бэ гэдэг асуудал бол дэгийн тухай хуулийн талаар Үндсэн хуулийн цэц дээр маргаан хэлэлцэгдээд тэгээд энэтэй холбогдуулаад гарсан шийдвэрээрээ ийм болсон шүү дээ. 

Дээр нь нэлээн олон, хоёр гурван дүгнэлт хэлэлцэхэд цэцийн дүгнэлтийг чуулганд танилцуулаад л асуулт хариулах явахгүй гэсэн ийм дүгнэлт гарсан. Энэ асуулт хариулт яагаад явахгүй, холбогдох Байнгын хороодоороо энэ цэцийн юмыг хэлэлцэхгүй болсон юм бэ гэдэг талаар хоёр иргэн мэдээлэл ирүүлбэл үндэслэл нь өөрөө энэ асуулт асуусан тохиолдолд хариулах үүрэг нь шийдвэр гаргасан этгээдэд байдаг учраас дараагийн процесс буюу энэ хэнээс ч цэцийн гишүүн хараат бус байх, цэцийн гишүүдийн итгэл үнэмшилд нөлөөлөхийг оролдож болзошгүй гээд нэлээн олон үндэслэлээр 2010 оны 6 сарын 9-нд дүгнэлт нь ирээд энд дэгийн тухай хуульдаа бас холбогдох өөрчлөлтүүд нь ороод явсан гэж би ойлгоод байгаа л даа. 

Энд сууж байгаа нь бол танин мэдэхүйн чанартай асуулт байх юм бол тэнд л хариулъя гэсэн юм. Тэгээд сая одоо Д.Одбаяр гишүүний асуулт бол бас л хариулахад их төвөгтэй байдал руу оруулж байна л даа. Юу гэхээр энэ асуудлыг хэрвээ одоо цэц, ялангуяа 41.0, 28.0 хувьд яаж үзсэн юм бэ гэдэг асуултыг асуугаад байна л даа. Яагаад зөрчив гэж үзсэн юм бэ гэж. Энэ асуудлаар би бүр тодорхой хэлэх юм бол маш олон хүмүүс энэ асуудлаар мэдээлэл өгөөд тэндээс чинь үүссэн үүсээгүй асуудал, үүсээгүй татгалзсан тохиолдолд энэ эх үүсвэрүүд нь яваад байгаа л даа. Тэгээд тэр асуудлаар үүсээгүй. Тийм учраас энэ асуудлыг Үндсэн хууль зөрчөөгүй. Харин тэр шилжилтийн асуудал нь. 

Үгүй л дээ, С.Баярцогт гишүүн ээ. Яагаад гэхээр ийм л дээ. Та бас нэг зүйлийг ойлгох хэрэгтэй. Цэцэд мэдээлэл ирж байгаа асуудлаар хамгийн түрүүнд шалгадаг юм бол энэ асуудлаар өмнө нь цэц ямар нэгэн байдлаар шийдсэн байна уу, үгүй юу гэдгийг заавал үздэг, шалгадаг. Тэгээд дараа нь шалгалтын ажиллагаа нь судалгаагаар явдаг байхгүй юу. 

Д.Дэмбэрэл: - Ч.Сайханбилэг. Р.Гончигдорж гишүүн голдуу хариултаар явчихаж болохгүй юу. Байнгын хороогоо төлөөлөөд. За Ч.Сайханбилэг. Асуулт асуух гишүүд өөрсдөө байна шүү. 

Ч.Сайханбилэг: - Цэцээс асуух гэсэн юм. Энэ цэц яг энэ асуудлаар шийдвэрээ гаргасны дараа хэвлэл дээр Үндсэн хуулийн цэцийн гишүүн Н.Жанцан гуай нэг тийм ярилцлага шиг юм өгсөн байна лээ л дээ. Манай цэцийн гаргасан шийдвэрийг Монголын ард түмэн алга ташин хүлээж авч байгаа учраас Улсын Их Хурал энэ асуудлаа хурдан шийдэж нэг тийш нь гаргах хэрэгтэй энэ тэр гээд. 

Үндсэн хуулийн цэц хэзээ ингэж улс төрийн нам шиг, эсвэл улс төрийн байгууллага шиг ингэж ард түмнээ алга ташилтын децибелээр ажлаа дүгнэдэг болчихов оо. Та нар Үндсэн хуулийн цэц, Үндсэн хуулийнхаа суурь зарчимд үндэслээд, ёстой харин ард түмний саналд нийцээгүй байсан ч гэсэн суурь зарчмаараа шийдвэр гаргах ийм нөхцөл зөндөө үүснэ шүү дээ. Ямар юмаар та нар ажлаа хэмжээд, ямар юмаар зарчмаа тодорхойлоод байгааг л би ерөөсөө ойлгохоо больчихоод байгаа юм. Нэгдүгээрт энийг хэлээч. Тэр нөгөө түрүүний зарчим, шинжлэх ухаан, Үндсэн хуулийн үзэл баримтлал хаана байна. Алга ташилт, энэ бүх юмыг дээрээс нь дарж байгаа юм уу. Энийг би бас сонсмоор байгаа юм. 

Хоёрдугаарт, хууль тогтоох эрх мэдэл та бүхний манаж байх ёстой Үндсэн хуулийн яг үндсэн агуулга дээрээ зөвхөн Улсын Их Хуралд хадгалагдана гэж заадаг. Одоо Улсын Их Хурлыг бүр үнэн шогийн байдал руу Үндсэн хуулийн цэцийн дүгнэлт түлхэж байгаа байхгүй юу. Би юу хэлэх гээд байна вэ гэхээр одоо бид нар 15 санал хураалт явуулах гэж байна. Энэ хууль тогтоох эрх мэдэл Үндсэн хуулийн цэцэд байна уу, Улсын Их Хуралд хэвээрээ гэж та бүхэн үзэж байгаа юу? Цэц бол зөвхөн тухайн заалт нь, одоо та нарын хэлдэгээр тэр нэг шилжинэ гээд байгаа заалт нь Үндсэн хууль зөрчсөн гэдэг дүгнэлт гарах ёстой шүү дээ. Тэгэхэд одоо өнөөдөр гаргасан дүгнэлтээ та нар хардаа. Улсын Их Хурлын сонгуулийн бүр 10, 20 заалт дээр нь бүгд дээр нь юмнууд гаргачихсан. Энэ чинь хуулийг хэн баталж, хэн тогтоогоод байна вэ. Улсын Их Хурал одоо бүр хийх ажил байхгүй болгож байна шүү дээ, та нар. Наад цэцийн дүгнэлтийг чинь хүлээгээд авчих юм бол. Одоо та нарын тэр 15 санал асуултаар бид нар хураахаар Их Хурал хийх ажил байхгүй. Хууль тогтоох эрх мэдлийг хэн хэрэгжүүлээд байна вэ? Б.Пүрэвням гишүүн ээ. 

Одоо хуучин Их Хурал дээр 1996-2000 онд бид нар мөнгөгүйдээ Валютын сан, Дэлхийн банк эд нар парламентын дээд танхим шиг та нар энэ хэмжээнд л шийдвэрээ гарга. Энэнээс илүү мөнгө байхгүй учраас ингэж гарга гэж явдаг байсан. Монгол Улсын буянаар бид нар бас нэг уул уурхай, улс орны эдийн засаг нь хөгжөөд. Одоо тэр хамаарал нь харьцангуй гайгүй болж бид нар өөрсдөө мэдэж шийдвэрээ гаргадаг болж байгаа юм. Одоо дээр дахиад нэг танхим гараад ирлээ. Нэг хүн өргөдөл өгөөд, дээрээс нь цэцийн 9 гишүүн нийлээд 10-хан хүн Монгол Улсын хууль тогтоох концепци, хууль тогтоох бодлогыг тодорхойлоод тэгээд хуулиа эцэслээд батлаад явж эхэлж байна шүү дээ. Одоо энэ хэзээ хүртэл үргэлжлэх вэ? Дараа нь ямар ямар хуулийг та нар ингэж батлах гэж байна вэ? Би хэлээд байгаа шүү дээ. Энд тэгвэл бид нар олонхи цөөнх болж, Улсын Их Хурлын сонгууль хийж, хоорондоо ингэтлээ явж, ялж ялагдаж байхын утга учир нь юу байгаа юм. Цэцийн 9 гишүүн л хууль гаргадаг болсон юм бол. Ямар шинэ тогтолцоо руу, ямар шинэ прецедент лүү та нар чирч аваачиж байгаа юм бэ? Үндсэн хуулийн цэцийн дүгнэлт ярих гэж одоо бид нар 20, 30 санал хураагаад яг хууль тогтоох процесстэй адилхан ийм үйл ажиллагааг Их Хурал дээр хийдэг болж эхлэх гэж байна. Та нар энийгээ дотроо ярьдаг юм уу, ярьдаггүй юм уу? Ийм хоёр асуултад хариулж өгөөч. 

Б.Пүрэвням: - Би таны сая хэлсэн мэдээллээр би тэр хүний байр суурь уншаагүй байна. Тэр одоо ярилцлага өгснийг чинь би бол мэдээгүй байна. Яагаад тэгсэн гэдэг бол би энэ дээр бол тэр хүний нэрийн өмнөөс ч гэдэг юм уу, төлөөлж энэ байр суурийг илэрхийлэх боломжгүй л дээ. 

Хоёрдугаарт нь, ер нь ингээд энэ 2006 оноос орсон дэгийн тухай хуулийг хэлэлцэх үед энэ протоколыг ингээд аваад үзсэн чинь энд өмнө нь дэгийн тухай хуулиар цэцийн дүгнэлтийг дарга, түүний эзгүйд орлогч гэсэн. Тэгээд тэд нар Байнгын хороондоо танилцуулаад явдаг ийм дэгтэй, журамтай байсан юм билээ. Ингэж байхад яагаад цэцийн дарга болон түүний эзгүйд орлогч энэ цэцийн дүгнэлтийг Улсын Их Хурлын тэр байнгуудад танилцуулдаг юм бэ гэдэг юмыг оруулж ирсэн агуулгаа тайлбарласан байдаг юм. Тэнд бол цэцэд маргаан хянан шийдвэрлэх тухай, ажиллагааны тухай хуулийн 6 дугаар зүйлд заасан цэцийн дарга, түүний эзгүйд цэцийн байр суурийг орлогч нь, холбогдох байгууллага, албан тушаалтантай харьцах хүрээнд хийнэ гэсэн ийм агуулгаар орсон юм гэж тайлбар авч байна лээ. 

Цэц дээр энэ асуудлаар маргаан үүсээд очихоороо бол энэ заалт нь цэцийн аль нэг гишүүн цэцийн дүгнэлтийг Улсын Их Хурлын чуулганд, нэгдсэн хуралдаанд танилцуулна гэдэг байдлаар дэг нь өөрчлөгдөөд явсан. Тэгээд яг ийм байр сууринаас хоорондоо харилцах соёлд ийм юм байгаад байгаа учраас энд орж ирсэн хүн бол цэцийг төлөөлнө, эсвэл нөгөө бүрэлдэхүүнийхээ юуг төлөөлнө гэсэн байдлаар асуулт хариулт яваад байдаг нэг ийм юм гарсан билээ л дээ. 

Тэгэхдээ би Ч.Сайханбилэг гишүүний асуусан тэр анхны нэгдүгээр асуултад тэр цэцийн орлогч дарга Н.Жанцан гуайн өгсөн ярилцлагатай холбогдуулж би ямар нэгэн байдлаар өмнөөс нь. Энэ одоо цэцийн юу юу. Байр суурин гэдэг дээр би үнэндээ хариулах боломжгүй байна. Та өөрөө асуулгаараа болон хариулт авах боломжтой гэж бодож байна. 

Харин хууль тогтоох эрх мэдэл одоо ингээд цэцийн гаргасан дүгнэлт дээр хэн тогтоогоод байгаа юм бэ. Дээд танхим шиг нь ажиллаад байна гэсэн асуудал дээр би арай өөр байр суурьтай байна. Цэц бол би түрүүн дахин давтан хэлье. Үндсэн хуулийн 64 дүгээр зүйлд заалгүйгээр цэцийн Үндсэн хуульд дээд хяналтыг тавина гэсэн энэ чиг үүргээр ажиллаж байгаа. Мөн баримталж байгаа зарчим бол Үндсэн хуулийн 70-д заасан Улсын Их Хурлаас гаргаж байгаа шийдвэр нь Үндсэн хуульд нийцсэн байна гэдэг энэ зарчмаар л хандаж байгаа шүү дээ. Тэгэхээс биш Үндсэн хуульд нийцэж байгаа үгүй эсэхийг шийдэх ёстой байгууллага шийдэхээр хууль тогтоогоод байгаа юм шиг ойлгож болохгүй байх л даа. Бид бол хууль тогтоогоод байгаа гэж үзэхгүй байна. Хууль тогтоох эрх мэдэл нь Улсын Их Хуралдаа онцгой бүрэн эрхтэй байж л байгаа.

Д.Дэмбэрэл: - За Ч.Сайханбилэг.

Ч.Сайханбилэг: - Гишүүн ээ, ийм юм яриад байгаа шүү дээ. Миний хэлж байгаа нь. Үндсэн хуулийн цэц бол тухайн энэ асуудал нь Үндсэн хууль зөрчиж үү, үгүй юу гэдэг дээр л дүгнэлт гаргана шүү дээ. Тэгээд манай Их Хурлын хууль, дэгийн хууль, бүх юм нь дээр байдаг. Хэрвээ цэцийн дүгнэлтийг хүлээгээд авах юм бол Улсын Их Хурал өөрөө холбогдох тэр зүйл заалт, ямар өөрчлөлт орох бүх юм аа бид нар хуулийнхаа бөөс хуурс, бүх юмыг нь түүгээд бид нар янзлах ёстой байхгүй юу. Тэгсэн та нар 15 санал хураалт одоо хураалгах юм хийчихээд байна шүү дээ. Ойлгож байна уу? Энэ ажлыг хэзээнээс эхлээд хийдэг болчихов оо. Бид нар өөрсдөө хийх ёстой ажлыг та нарын зүүсэн юмаар чинь бид нар энд санал хураалгах болчихоод ийм тэнэг асуудал руу орчихоод байна гэдгийг нь хэлээд байна шүү дээ. Та нарын дүгнэлт чинь нэг л асуудлаар гарах ёстой шүү дээ. Зөрчсөн байна, эсвэл зөрчөөгүй байна гээд. Зөрчсөн гэдгийг чинь хүлээгээд авах юм бол бид нар зөрчсөн гээд бүх хуулийнхаа заалтыг хийнэ. Одоо ямар байдал үүсч байна вэ гэхээр та нарын хийснээр бусад тийм заалтууд гараад ирвэл яах ёстой юм. Тэгээд ингээд арван хэдэн асуудлаар орж ирээд байгаа учраас Их Хурлын бүрэн эрх лүү халдаад байна гэж хэлээд байна шүү дээ. Цэц бол зөрчсөн зөрчөөгүй ганц асуудлаар яана. Одоо боль л доо. 

Б.Пүрэвням: - Зөрчсөн байна аа гээд дүгнэлт гаргасан шүү дээ. Одоо Улсын Их Хурал энэ асуудлаараа, хүлээж авах, авахгүй асуудлаа шийдээд өгвөл дараагийн процесс нь явна шүү дээ. Тэгээд тэрүүгээрээ Улсын Их Хурал Үндсэн хуулийн цэцийг хууль тогтоож байна гэж үзэж байгаа нь буруу гэж би хэлэх гэж байна. 

Д.Дэмбэрэл: - За Р.Гончигдорж гишүүн. 

Р.Гончигдорж: - Танин мэдэхүйн асуулт. Цэцийн гишүүнээс танин мэдэхүйн асуулт асууя. Цэвэр. Үндсэн хууль зөрчсөн гэдэг цэцийн шийдвэрээр дамжиж хууль тогтоох үйл ажиллагаанд оролцож байгаа юу гэж ойлголт байдаг уу, үгүй юу гэдэг тэр асуудлыг нэг асууя. Хууль тогтоох эрх мэдэл рүү цэц Үндсэн хуулийг зөрчсөн гэдэг эцсийн шийдвэрээ гаргаснаараа хууль тогтоох үйл ажиллагаанд оролцож байгаа оролцоо байдаг уу гэдэг, энэ ойлголтод хамрах уу гэдэг асуудлыг нэгдүгээрт нь асууя. 

За хоёрдугаарт нь, энэ дүгнэлтийн өмнө үндэслэл гэж гардаг. Бид энэ үндэслэл дээр анхаарах ёстой гэж ойлго. Яагаад дарга аа, ерөөсөө 5-хан минут болчихов. Д.Дэмбэрэл дарга аа. 

Д.Дэмбэрэл: - Р.Гончигдорж гишүүн нэмээд асууя. Р.Гончигдорж гишүүн хариулт гэж байгаад нэр нь хасагдчихсан байхгүй юу. Тийм учраас одоо та асуултаа тэр 4 минутандаа. Та 1 минут асуучихсан. Одоо 3 минутад багтаагаад асуу. 3 минут. 

Р.Гончигдорж: - Тэгье тэгье. Энэ үндэслэл дотроо ингэсэн байгаа юм. Тойрогтоо ялагдал хүлээсэн гэж байгаа юм. Та Улсын Их Хурлын сонгуулийн тухай хуульд ялагдсан гэдэг ойлголт хаанаас олж харсан юм бэ? Яагаад гэвэл цэцийн үндэслэлийн дотор ялагдсан, ялагдал хүлээсэн боловч гэдэг нэр томъёо байгаа юм. Дараачаар нь дүгнэлтийн хоёр дахь хэсэг дээрээ. 28 түүнээс дээш хувийн санал авсан нэр дэвшигч улс төрийн нам, эвслийн жагсаалтад шилжин орсноор гэж. Яагаад шилжин орсноор гэдэг ийм юм хэрэглэж байгаа юм бэ? Би уг нь лут л их тайлбарласан юмсан. Даанч Н.Жанцан дарга бол та лекцээ боль гэж зогсоогоод байсан болохоос биш. Гэтэл миний лекц юу ч. Шилжин орсноор. Яагаад шилжин орсноор гэж байгаа юм. Угаасаа 76 нэр дэвшигчийн нэг жагсаалтаар нэр дэвшүүлнэ гэсэн байгаа шүү дээ. Энэ хоёрыгоо танин мэдэхүйн үүднээс хэлээд өгөөч. Энэ хоёрыг нэг танин мэдэхүйн үүднээс хэлээд өгөөч. Яахаараа та нар шилжин орсон гэж үзсэн юм. Яахаараа ялагдсан гэж үзсэн юм. Мөн үү дээ. Энэ их хэцүү байна. Тэгэхээр зэрэг сонгуулийн хуулийг ойлгоогүй цэц дүгнэлт гаргасан гэсэн дүгнэлт хэлэхээс өөр аргагүй болоод байгаа байхгүй юу. 

Д.Дэмбэрэл: - Танин мэдэхүйн асуултад хариулах юм гээд түрүүн тэгсэн. Тэр ч бас та тэндээ орооцолдчихлоо л доо. За. Цэц тийм юманд нь хариулна, ийм юманд нь хариулна гэсэн юм байхгүй л дээ. Та хариулахгүй байж угаасаа болох байсан. За танин мэдэхүйн асуудлуудаа та хариулах болно доо. 

Б.Пүрэвням: - Цэцийн энэ 2 дахь дүгнэлт бол хамтын шийдвэрээ. Хамтын шийдвэр. Би тэр дотор байгаа хоёр асуулт дээр нь хариулах гэж байна шүү дээ. Яагаад ялагдал гэсэн үг.. Ялагдал хүлээсэн гэж. Ялагдал хүлээсэн гэдэг үг хаанаас гарсан юм бэ гэж. Хоёр дахь асуудал нь бол шилжин орсон гэдэг хоёр үг яагаад орсон юм бэ гэж. Цэцийн дүгнэлтийг гаргахдаа энэ цэцийн гишүүд тэр сонгуулийн хуулийн холбогдох зүйл нь Үндсэн хуульд нийцэж байна уу, үгүй юу гэдэг асуудлыг яриад, энэ асуудал бол бас тодорхой ойлгомжтой байх утгаар. Ялсан хүн нь бол шууд сонгогдсон тооцно. Тэнд ялагдсан боловч. Би одоо тэгээд хэлэх гэж байна шүү дээ. Яагаад ялагдсан гэдэг үгийг авсан гэж. 

Д.Дэмбэрэл: - За Р.Гончигдорж гишүүн л асуулт тавьсан. Тийм. С.Баярцогт гишүүн хэрэггүй ээ. Тийм.

За С.Эрдэнэ гишүүн асуултаа тавъя. За гишүүд ээ, энэ Улсын Их Хурлын чуулганы үйл ажиллагаатай Багануур дүүргийн биеийн тамир, спортын хорооны өсвөрийн тамирчид Ц.Батбаяр гишүүний урилгаар танилцаж байна. Өсвөрийн тамирчдад амжилт хүсье. За С.Эрдэнэ гишүүн. 

С.Эрдэнэ: - За баярлалаа. Би тэгээд Үндсэн хуулийн цэцийн гарсан дүгнэлт үнэхээр Б.Пүрэвням гишүүн ээ, маш их харамсаж байна. Үнэхээр Монгол төрийг өнөөдөр самууруулах, үймүүлэх, улс төрийн захиалгыг биелүүлдэг байгууллага болж хувирснаа танайх бол энэ дүгнэлтээрээ өөрсдийгөө ил тод зарлачихлаа шүү дээ. Тийм ээ. Тэгээд гарсан дүгнэлтийг нь ард түмэн алга ташиж угтаж байна гээд улс төрийн байгууллага гэдгээ нотолчихлоо. Тийм ээ. 

Би зүгээр энд нэг жишээ, одоо юу гэдэг юм болсон баримт яръя л даа. 1992 онд тухайн үеийн Ерөнхий сайд байсан Намбарын Энхбаяр, Сангийн сайд байсан Ч.Улаан нарын гаргасан саналыг үндэслээд Засгийн газрын 272 дугаар тогтоол гараад, Нийгмийн даатгалын сангийн хөрөнгийг Төрийн санд аваачиж нэгтгэсэн. Энэ асуудлаар тухайн үед Үндсэн хуулийн цэцэд өргөдөл, гомдол иргэдээс очсон байдаг юм. Тэгээд энийг тухайн үеийн Үндсэн хуулийн цэц авч үзээд юу гэж дүгнэлт гаргасан бэ гэхээр Үндсэн хуулийг зөрчөөгүй байна гэсэн дүгнэлт гаргасан байхгүй юу. Гэтэл тухайн үеийн Нийгмийн даатгалын хуулийн 11.2-т юу гэж заасан байдаг вэ гэхээр нэг төрлийн сангийн хөрөнгийг өөр төрлийн санд байршуулах, зориулалт бусаар ашиглахыг хориглоно гэсэн ийм заалт байдаг юм. Тэгээд Үндсэн хуулийн цэц хууль зөрчсөн Засгийн газрын тогтоолыг Үндсэн хууль зөрчөөгүй гэсэн дүгнэлт гаргаад ингээд явсан л даа. 

Тэгээд саяхан би хоёр гуравхан сарын өмнө бас дахиад танай Үндсэн хуулийн цэцээр орсон. Ямар асуудлаар орсон гэхээр Улсын Их Хурал нийгмийн даатгалын шимтгэлтэй холбоотой аж ахуйн нэгж, байгууллагын энэ шимтгэлээс чөлөөлсөн тогтоол гаргасан юм. Яагаад вэ гэхээр энэ бол төсвийн бүрэлдэхүүн хэсэг учраас Улсын Их Хурал эрх мэдлийнхээ хүрээнд энэ шийдвэрийг гаргаж байна гээд гаргасан. Гэтэл Үндсэн хуулийн цэц 1992 оныхоо гаргасан шийдвэрийн эсрэг дахиад шийдвэр гаргасан. Ямар шийдвэр гаргасан гэхээр энэ бол даатгуулагчдын мөнгө юм. Даатгуулагчдын мөнгийг яахаараа Их Хурал ингэж хариуцлагаас чөлөөлдөг юм бэ гээд. Энэ бас Үндсэн хууль зөрчсөн байна гээд дүгнэлт гаргасан. Тэгээд тухайн хурал дээр би Үндсэн хуулийн цэцийн бүрэлдэхүүнд хандаж хэлж байсан. Та нар 1992 онд ийм шийдвэр гаргачихаад өнөөдөр тэрнийхээ эсрэг шийдвэр гаргаад зогсож байна. Танай Үндсэн хуулийн цэцийн зарим гишүүд хүлээн зөвшөөрч байсан. Тийм ээ. Тэгээд өнөөдөр ийм эрс тэрс шийдвэр гаргаад. Одоо жишээ нь 1992 оны чинь Үндсэн хуулийн цэцийн шийдвэрийг чинь дагах уу, саяны гаргасан шийдвэрийг чинь цэцийн дүгнэлтийн шийдвэрийг дагах уу гэдэг нь нийгэмд бас энэ үл ойлголцлыг бий болгож байгаа байхгүй юу. Нэгдүгээрт. 

Хоёрдугаарт, яг тэрэнтэй адилхан өнөөдөр та нарын гаргасан энэ дүгнэлтээс чинь болоод Монголын төр хууль зөрчих үү, эс зөрчих үү гэдэг бас тэр ээдрээтэй замын уулзвар дээр зогсчихлоо л доо. Хэрвээ өнөөдөр энэ цэцийн дүгнэлтийг хүлээгээд авах юм бол Их Хурал сонгууль болохоос 6 сарын өмнө одоо Сонгуулийн хуульд өөрчлөлт оруулж болохгүй гэсэн тэр заалтыг зөрчих алхам хийж байгаа юм. Энийг хүлээж авснаараа. Хүлээж аваагүй тохиолдолд Үндсэн хуулийн цэц их суудлаараа асуудлыг шийдэх юм бол тэр танай даргын яриад байгаа шиг шүүхийн зарчмаар шийдэгдээд явж байгаа. Гэхдээ энэ нь мөн л Үндсэн хууль өөрөө зөрчигдөж байгаа юм. 

Тэгэхээр өнөөдөр хэн нэгний захиалгаар, хэсэг бүлгийн захиалгаар ийм шийдвэр гаргаад ингээд яваад байдаг чинь үнэхээр танай цэцийн одоо зүгээр бараг одоо имидж болчихлоо шүү дээ. Тийм. Цэц өнөөдөр хэн, мөнгө хэн төлнө тэнд одоо хөгжим тоглож өгдөг байгууллага шиг ийм л байгууллага болж хувирчихлаа шүү дээ. Нөгөө Үндсэн хуулийн цэцийн маань нэр хүнд яачихав. Нөгөө сайхан байгууллагын нэр хүнд яачихав. Тэр байгууллага байгаа тэр олон сайхан нэр хүндтэй хуульчдын нэр хүнд хаачив. 

Д.Дэмбэрэл: - За нэмээд асууя. С.Эрдэнэ.

С.Эрдэнэ: - Би тэгээд Б.Пүрэвням гишүүнээс юм асуумааргүй байна. Та бол хариулах асуудал дээр өөрсдийнхөө цэцийн буюу одоо өөрийнхөө энэ одоо хууль зөрчиж, төрийг самууруулж гаргасан шийдвэрээ болохоор би тэрийг төлөөлөх эрхгүй, энийг төлөөлөх эрхгүй, Үндсэн хуулийн цэц шүүхийн ийм ийм зарчмаар ингэж явж байгаа гээд бөөрөнхий албаны хариулт өгөөд байгаа учраас танаас юм асуугаад нэмэргүй юм шиг байна. Тийм учраас би зүгээр энэ цагаа ашиглаад саналаа л хэлчихье. 

Үнэхээр Үндсэн хуулийн цэц өнөөдөр улс төрийн захиалга биелүүлдэг байгууллага болж хувирсан шүү. Та нарын өнөөдөр нэр хүнд байхгүй болсон байна. Тийм учраас одоо Улсын Их Хурал, Ерөнхийлөгч, холбогдох газрууд энэ Үндсэн хуулийн цэцэд илгээсэн хүмүүсээ эргүүлж татах ёстой гэж ойлгож байна. Эргүүлж татаж энэ Үндсэн хуулийн цэцэд хууль дээдэлдэг, хуулийг сахиж биелүүлдэг шударга хүмүүсийг томилох ёстой. Тэрнээс одоогийн ийм захиалгын хүмүүсийг бүгдийг нь эргүүлж татах ёстой гэж. 

Д.Дэмбэрэл: - За санал хэллээ. Тийм ээ. Д.Ганхуяг гишүүн. Ер нь саналаа хэлж байгаа шүү дээ. Гишүүд ээ. За Д.Ганхуяг гишүүн алга байна. З.Энхболд. Алга байна. За Н.Батбаяр гишүүн. 
Н.Батбаяр: - За өнөөдөр бид нар энэ асуудлыг хэлэлцэж байгаагаараа Монгол Улсынхаа Үндсэн хуулийг зөрчсөн үйлдэл хийж байна уу, үгүй юу гэдэг маань ээдрээтэй болоод явчихлаа. Яагаад гэвэл өнөөдрийн мөрдөгдөж байгаа хууль дээр Монгол Улсын Их Хурлын тухай хуулийн 60 дугаар зүйлийг уншиж сонсгоё. 

60 дугаар зүйл. Улсын Их Хурлын сонгуулийн тухай хууль батлах, түүнд нэмэлт, өөрчлөлт оруулах. 

60.1. Улсын Их Хурлын ээлжит сонгууль явуулахын өмнө өмнөх 6 сарын дотор Монгол Улсын Их Хурлын сонгуулийн тухай хууль батлах буюу түүнд нэмэлт, өөрчлөлт оруулахыг хориглоно гэсэн заалт байдаг. Энийг бид нар зөрчөөд хэлэлцээд сууж байна. 

Энэ бол одоо Цэцийн тайлбарлаж байгаа зөвхөн Их Хурлын бүрэн эрхийн асуудал биш ээ. Энэ бол Монгол Улсын хууль. Монгол Улсын хуулийг цэц дагаж мөрдөх үүрэгтэй. Үндсэн хууль дээр сонгууль болохоос 6 сарын өмнө Үндсэн хуульд гар хүрэхийг хориглоно гэсэн заалт байдаг. Түүнийг дагасан заалт нь Их Хурлын сонгуулийн хуульд орж ирсэн энэ заалт. Энэ утгаараа цэц ч тэр, Их Хурал ч тэр, хэн ч энэ хуульд гар хүрэх ёсгүй. Одоо гар ингээд хүрээд эхэлж байна. Тэгвэл энэ сонгууль хүчинтэй байх уу гэдэг асуудал маргаан гарна. Одоо өнөөдөр асуудал шийдэгдсэний дараагаар юм уу, сонгуулийн өмнө юм уу, хойно хэн нэгэн иргэн асуудлыг тавихад Их Хурлын сонгууль хуулийн хүрээнд явуулж чадах уу, үгүй юу гэдэг асуултанд хэн хариулт өгөх вэ цэц өгнө. Цэц ямар хариулт өгөхийг өнөөдөр хэн ч мэдэхгүй. Яагаад гэвэл цэц тусгай даалгавраар ажилладаг. Тусгай албаны хүмүүс болчихсон учраас. Энэ утгаараа Монгол Улсыг улс төрийн эмх замбараагүй байдал руу оруулах юмыг манай Үндсэн хуулийн цэц хийж байгаа явдал туйлын харамсаж байна. 

Монгол Улсын Үндсэн хуулийн хууль тогтоох зөвхөн Их Хуралд байдаг заалт зөрчигдлөө. Дээр нь Их Хурлын хууль зөрчигдөхөөс гадна, Үндсэн хууль зөрчигдөхөөс гадна Монгол Улсын нийт иргэдийн эрх ашгийг хөнд, хаалаа. Их Хурлын баталсан хуулийн дагуу бол Улсын Их Хурлын гишүүнийг монголын ард түмэн, нийт сонгогчид хүн нэг бүрээрээ сонгох эрхтэй байсан. Одоо цэцийн дүгнэлт гарснаараа Их Хуралд орж ирж байгаа 76 хүний 48 нь ард түмний мандат авсан хүмүүс байх нь, санал авсан. 28 нь бол намаасаа мандат авсан улсууд гарч ирэх гэж байгаа юм. Тэр 28 хүний төлөө нэг ч хүн санал өгөх боломжгүй. Зөвхөн намын төлөө санал өгнө. Ингэснээрээ намаас сонгогдсон Их Хурлын гишүүд, ард түмнээс сонгогдсон Их Хурлын гишүүд гэсэн хоёр статустай хүмүүс гарч ирж байна.

Сая би тойргоороо яваад хүмүүстэй уулзлаа. Та нар Их Хурлын гишүүдийг өөртөө сонгохыг хүсч байна уу, үгүй бол намын удирдлагаар сонгууль өгөхийг хүсч байна уу гэхэд ард түмэн дуу нэгтэйгээр бид сонгох ёстой шүү дээ гэж хэлж байна. Яагаад энэ заалтыг цэц маань зөрчиж байгаа юм бэ. Аливаа юм захиалгатай байж болно. Янз янзын байж болно. Гэхдээ Монгол Улсаар ингэж тоглож болохгүй ээ. Энэ маань эргээд юу руу орох гэж байна. Одоогийн 6 сард болох гэж байгаа сонгууль хүчин төгөлдөр сонгууль болж чадах уу, үгүй юу гэдэг асуудал маань өөрөө эгзэгтэй болчихлоо. Хэрвээ Монгол Улс сонгуулиуд хүчин төгөлдөр явуулж чадахгүй болох юм бол энэ улс чинь хаашаа явж байгаа юм бэ гэж асуудал гарч ирж байна. Энэ улсад эзэн байна уу, үгүй юу. Газар шороог гадныхан цөлмөдөг байсан бол одоо хуулийг нь цэц нь хулгайлдаг болсон. Ард түмнийхээ санал өгдөг эрхийг нь цэц нь хаадаг болж байна. Энэ хэний хаанахын захиалга юм бэ. Ийм л асуудлыг тавих гээд байгаа юм л даа. Тэгээд асуулт тавиад нэмэргүй юм шиг байна л даа. Яагаад гэвэл хамтын гаргасан шийдвэр учраас би яах вэ гэж хариулж сууж байгаа юм чинь асуулт юу байх вэ. 

Хамгийн гол нь би нийт гишүүддээ хандаж ийм юм хэлмээр байгаа юм. Энэ удаад хэдүүлээ энийг хүлээж авахгүй гэж явуулчихъя. Юм баараггүй нь дээр. Тэгэхээр эд нар очоод дээд шатныхаа хурлаар албан ёсоор баталгаажуулъя гэнэ. Тэрийг нь харсан нь дээр. Тэгэхгүй бол дараагийн удаа өөр нэг хүн тавихад энийгээ хүчингүй болгочихож магадгүй улсууд байхгүй юу даа. Энэ хугацаанд нь нөгөө түрүүчийн хэлдэг 28 хүнийг нам нэр дэвшүүлж, намын төлөө санал өгөөд байгаа явдал нь Үндсэн хууль зөрчсөн үү гэдэг асуудлыг нь... /минут дуусав/

Д.Дэмбэрэл: - Үгээ нэмээд хэл..

Н.Батбаяр: - 28 хүнийг намаар сонгож байгаа явдал нь Үндсэн хууль зөрчсөн үү, үгүй юу гэдэг асуудлыг бас давхар цэцээс нь баталгаажуулж авах хэрэгтэй байна. Тэгэхгүй бол та нар санаж байгаа биз дээ. Улсын Их Хурлын гишүүн Засгийн газрын гишүүн байж болно гэдэг асуудлаар 1996 онд, 1992 онд болж байснаа 1996 онд болохоо болиод, 2000 онд дахиад болдог болсон байхгүй юу даа. Манай цэц бол нэг асуудал дээр гурав ингэж эргэдэг юм. Ийм байж болохгүй ээ. Энэ бүгдийг хэдүүлээ зохицуулахгүй бол энэ 9 хүн, 8 хүн байна одоо бас самуураад байх шиг байна. Энэ асуудал дээр Их Хурал одоо ажлын хэсэг, Их Хурлыг төлөөлсөн улсуудаас ямар байр суурьтай байгааг нь сонсмоор байна. Баярлалаа. 

Д.Дэмбэрэл: - Байнгын хорооны зүгээс хариулъя. 

Р.Гончигдорж: - Яг энэ гишүүдийн асуугаад байгаа энэ асуулт болгоныг би цэцийн хуралдаан дээр Ж.Сүхбаатар гишүүн, Э.Бат-Үүл гишүүн бид гурав асуусан. Бүгдийг нь асуусан. Бас цэцээс гуйсан. Гуйсан. Би, протоколыг сүүлд нь уншаарай. Үнэхээр энэ Улсын Их Хуралд хадгалагддаг. Ер нь цэц бол бас нэг зүйл дээр өөрсдөө ойлголт үүсгэх ёстой. Танин мэдэхүйн хувьд. Төрийн эрх барих дээд байгууллага бөгөөд хууль тогтоох эрх мэдлийг зөвхөн Улсын Их Хурал хадгална гэж. Энэ Үндсэн хуулийн заалт одоо цэц танин мэдэхүйн хувьд яаж ханддаг вэ гэдэг асуудал дээр би тэр дээр хэлсэн юм. Яагаад гэх юм бол эцсийн бүлэгтээ энэ бол сонгуулийн тухай хуульд 6 сарын дотор өөрчлөлт оруулахыг хориглосон тэр заалтыг зөрчсөн үр дагаврыг зайлшгүй гаргаж ирээд байна гэсэн. Зайлшгүй гаргаж ирээд байна гэсэн. Ингэж асуулт тавихад түрүүн Н.Жанцан гишүүний хариулсан хариулт тэр шүү дээ. Бид шүүх учраас бид нар бол болно. Харин Их Хурал та нар өөрсдөө болохгүй ээ гэж. 

Тийм учраас Төрийн байгуулалтын байнгын хороо жишээлэх юм бол энийг одоо зөрчсөн гэдгийг нь хүлээн зөвшөөрье. Цаг хугацааны хүчин зүйл байна гэж түрүүн Ж.Сүхбаатар дарга ярилаа л даа. Тэрийг би бүр одоо цэцийн хуралдаан дээрээс юу гэж ойлгож авсан гэвэл бид нар Их Хурал та нар оруулж болохгүй шүү гэж цэц анхааруулсан бидэнд. Анхааруулсан. Та нар оруулахгүй шүү. Одоо хэрэв бид нар дүгнэлтийг хүлээн зөвшөөрөх юм бол Их Хурал хуульд өөрчлөлт оруулах тухай хууль батална. Тэр тэр заалтуудыг хүчингүй болгосугай гэж батална. Энэ чинь эргээд цэц дээр очих юм Их Хурал та нарыг оруулж болохгүй ээ, 6 сарын дотор. Шүүх шийдсэн бол оруулж болно гэж хэлсээр байтал протоколоо үзүүлнэ. 

Та Үндсэн хууль зөрчлөө гэж тэр маргааныг шууд шийднэ. Гарцаа байхгүй. Зүгээр Үндсэн хуулийн цэц одоо хууль тогтоох эрх мэдлийг шууд оролцож байгаа хэлбэрээрээ хүчингүй болгосугай гээд эцсийн дүгнэлтээ гаргаад, тэр тэр заалт хүчингүй болсугай, тэр заалтын тэр өгүүлбэр хүчингүй болгосугай гэж ингээд Н.Жанцан даргын тэр хуралдаанаа хаагаад хэлсэн үгэндээ ингэхэд ямар ч гацах юм байхгүй ээ, гацаагүй болно гэж байгаагаараа цэц одоо гацаагүй хуулийг бидэнд үлдээгээд өөрсдийн арилгаж хаяяа гэсэн заалтуудаа хүчингүй болгож хаяад ингээд явах л байдал үүсч байгаа юм л даа. Би бол одоо ингээд Үндсэн хуулийн цэц өөрөө Үндсэн хуулиа зөрчиж байгаа асуудлыг яаж цаашаа хэлэлцэх вэ гэдэг арга замыг олохгүй байгаа юм. Олохгүй байгаа юм. Олох асуудал нь бол үнэхээр одоо нэг л байгаа. Тэрийг энд би яриад яах вэ. Тэр бол бас одоо өөр харилцааны асуудал болоод хувирчихна гэж ингэж бодож байгаа юм. 

Тийм учраас бид нар бол яах ч аргагүй гишүүдийн асуугаад байгаа, гишүүд үнэхээр хариулт авах гээд байгаа зүйлийг бол харин одоо төлөөлөгч болж очсон улсууд чинь бүгд асуусан шүү. Би энэ протоколыг нь хүсч ирүүлсэн. Энийг би Тамгын газар шилжүүлнэ. Тамгын газар энийг хувилаад гишүүдэд танилцуулах хэрэгтэй гэж ингэж бодож байгаа. 

Түрүүн би танин мэдэхүйн асуудал дээр цэцийн гишүүнээс асуусан шүү дээ. Хууль тогтоох эрх мэдэлд оролцож байгаа оролцоо гэж одоо танин мэдэхүйн хувьд ойлгох уу, үгүй юу гэдэг асуудлыг асуусан ч бас энэтэй шууд холбоотой юм. Ингээд л цэц Үндсэн хуулийг зөрчсөн гэдэг нэг хаалга онгойлгодог. Тэр хаалгаар хууль тогтоох эрх мэдэл рүү шууд ордог оролттой болчихоод байгаа юм. Энэ маань төрийн эрх барих дээд байгууллага, хууль тогтоох эрх мэдлийг өөртөө хадгал гэсэн Үндсэн хуулийн тэр Их Хуралд ногдсон тэр эрх мэдэл бол үнэхээр ерөөсөө ямар ч иммунитетгүй, дархлаагүй болчихсон ийм байдал. 

Ер нь тэгээд эрх мэдлийг хаанаас яадаг вэ, ард түмнээс сонгогдсон төлөөлөл гэдэгтэй энэ төрийн эрх барих дээд байгууллага гэдэг статусыг өгсөн шүү. Тэндээс үүсмэл байгууллагууд бол энэнийхээ доор байх ёстой гэж ойлгосон юм. Ер нь дээр нь тэнгэр, их тэнгэр байдаг гэж, хөх тэнгэр.../минут дуусав/

Д.Дэмбэрэл: - Гишүүд ингээд асуултаа асуугаад, үгээ хэллээ. За Д.Ганхуяг гишүүн. За үг хэлье гэсэн гишүүд. Үг хэлье гэсэн гишүүд нэр өгье. За Р.Гончигдорж гишүүн. Одоо үгээ л хэлчихье. 

Р.Гончигдорж: - Эрхэм гишүүд ээ, цэцийн хуралдаанд бас та бүхнийгээ төлөөлж оролцсоныхоо хувьд үг хэлье гэж ингэж бодсон юм. Бас Төрийн байгуулалтын байнгын хорооны дүгнэлттэй холбогдуулаад үр дагаврынх нь хувьд үгээ хэлье гэж бодсон юм. Хууль зүйн байнгын хороо бол бас тэр дээр бидний ярьсан зүйлийг анхааралдаа авч Хууль зүйн байнгын хороо бол Үндсэн хууль зөрчөөгүй гэсэн дүгнэлтдээ хүрсэн юм. 

Ж.Сүхбаатар даргын түрүүн Төрийн байгуулалтын байнгын хороон дээр ярьсан зүйлээ бол цаг хугацааны хүчин зүйл хамаараад, тэртээ тэргүй цэц цэцийн дүгнэлтээ гарах юм чинь тэрнээс нь өмнө цаг алдахгүйгээр бид нар одоо зөвшөөрсөн дүгнэлтээ гаргая гэсэн ийм байр суурь бас нэлээн яригдсан юм шиг байна. Бид нэг л зарчмыг хатуу барих ёстой. Үндсэн хууль зөрчөөгүй гэдэг Улсын Их Хурлын байр суурь бол маш чухал байр суурь. Хоёр хүчин зүйлээр. Үнэхээр зөрчөөгүй юм чинь бид энэ сонгуулийн хуулийг гаргах гэж, энэ холимог хувилбарыг гаргах гэж. Өөрөөр хэлэх юм бол тэр мажоритари систем дангаараа байдаг дутагдлыг пропорционалын элемент оруулснаараа арилгах замаар, гэхдээ олон түмнээсээ авсан саналаараа эрэмбэлэгддэг байхаар ингэж оруулж ирсэн нь бидний хамгийн том ололт байсан. Энийг бид нар цэц ойлгоогүй. Нэг жагсаалтаас нөгөө жагсаалт руу шилжиж байна гэж. Тийм биш бид 76-гаасаа ганцхан жагсаалттай учраас шилжилт энд байхгүй. Сонгогчдоос өгсөн саналаар нь хаана байрлах вэ гэдэг эрэмбэлэлтийг хийж байгаа юм. Тойрог дээр ялагдлын тухай ойлголт байхгүй. Улсын Их Хурлын сонгуульд ялагдсан гишүүнд тэнд байхгүй. Яагаад гэвэл нэг хэсэг нь тойрог дээрээс, тойргийн хорооноос сонгогдсон үнэмлэхээ авна. Нэг хэсэг нь бол жагсаалтын эрэмбэдээ ороод тэгээд Сонгуулийн ерөнхий хорооноос сонгогдсон тухай үнэмлэхээ авна. Ингэж цэц чинь бидний баталсан хуулийг ойлгоогүй юм аа. Ялагдсан гэдэг ойлголттой. Ялагдсан хүнээ оруулж ирлээ. Тэгш байдлыг алдагдуулж байна гэж зөрчлөө хэлсэн. Жагсаалтад байсан хүнийг байхгүй жагсаалт руу шилжиж орж байгаа гэсэн ойлголтоор цэц ойлгоод тэгээд шилжиж байгаа учраас шууд биш байна гэдэг дүгнэлтийг хийсэн байгаа шүү дээ. Үндэс нь ерөөсөө энэ. Яг ийм сонгуулийн хуулийн, бидний үнэ цэнэтэй болгож хийсэн үнэ цэнийг ойлгоогүй, тэрийг шилжүүлж байна, шууд биш байна, ялагдсаныг оруулж байна, шууд биш байна гэсэн ийм дүгнэлт гаргасан юм шүү. 

Хоёрдугаарт нь, юу хүсч байна вэ гэвэл бид өнөөдөр энэ дүгнэлтийг хүлээж авах юм бол бид өөрсдөө сонгуулийн хуульд өөрчлөлт оруулна. Ингэснээр бид сонгуулийн хуулийн 60.1-ийг зөрчөөд эргээд хууль зөрчсөн асуудалдаа орно. Орно. Тийм учраас бид нар бол энийг хүлээн зөвшөөрөхгүй байхын нэг чухал ач холбогдол нь бид ямар ч байсан хуулиа биелүүлээд хуульдаа гар хүрэхгүй. Цэц тэгээд эцсийн шийдвэрээ гаргадаг юм бол нөгөө тогтоол дотроо тэр заалтын тийм өгүүлбэр, тэр заалтын тийм өгүүлбэр хүчингүй болсугай гэдэг тэр шийдвэрээ гаргана биз. Тэгвэл бид ямар ч байсан хуулиндаа гар хүрээгүй. Цэц тэр өөрийгөө ойлгодогоороо хуулинд гар хүргэ л дээ. Өөрийнхөө ойлгодогоор. Гар хүрч чаддаг гэдгээрээ гараа хүргэг л дээ. Бид ядаж бас дараачаар нь ийм хуульдаа гар хүрсэн, хуулиа зөрчсөн гэдэг тэр нэрийг давхар авмааргүй байна. Энэ угаасаа зөрчөөгүй гэдэгт би итгэл үнэмшилтэй байгаа. 3 гишүүн чинь зөрчөөгүй гэдэг итгэл үнэмшлээр та нар төлөөлж цэц дээр орсон юм шүү. Та нар зөрчөөгүй гэдэг дүгнэлт гаргаж оролц гэж даалгасан шүү. Даалгасан 3 гишүүнийхээ зөрчөөгүй гэж мэтгэлцсэн зүйлийг зөрчөөгүй гэдгээр нь та нар бас одоо дэмжиж гаргаарай гэдгийг би бас уриалмаар байна. Үр дагаварууд нь ийм шүү. Тэр цаг хугацаа бол яах вэ. Цэц гаргадагаараа тэрийгээ нэн даруй гаргах л байх. Баярлалаа. 

Д.Дэмбэрэл: - С.Эрдэнэ гишүүн. 

С.Эрдэнэ: - За баярлалаа. Би ч гэсэн Р.Гончигдорж гишүүнтэй санал нэг байна. Ямар ч байсан өнөөдөр Улсын Их Хурал сайн ч бай, муу ч бай олонхиороо энэ сонгуулийн хуулийг баталсан. Нэгдүгээрт. 

Хоёрдугаарт, энэ холбогдох хуулиараа Улсын Их Хурлын сонгуулийн тухай хуульд 6 сараас өмнө, дотор одоо ямар нэгэн өөрчлөлт оруулж болохгүй гэсэн энэ хуулийн заалтыг сахих нь өөрөө Улсын Их Хурлын өөрийнх нь үүрэг гэж ойлгож байгаа. Тийм учраас өнөөдөр энэ цэцийн дүгнэлтийг Их Хурал хүлээж авах боломжгүй юм аа. Ингээд энийг боломжгүй гэдэг байдлаар нь буцаагаад, тэгээд Үндсэн хуулийн цэцийн өөрсдийнх нь тайлбарлаж байгаагаар Үндсэн хуулийн цэц өөрөө их суудлын хуралдаанаараа энэ зөрчсөн гэнэ үү, зөрчөөгүй гэнэ үү тэр шийдвэрээ эцсийн байдлаар гаргаад ингээд одоо асуудал явбал. Ядаж Их Хурал өөрөө өөрийнхөө гаргасан шийдвэрт нэгдүгээрт байр суурь дээрээ байх. Хоёрдугаарт, Их Хурал өөрөө эргээд одоо ямар нэгэн хууль зөрчсөн тийм үйлдэлд одоо холбогдохгүй байх ийм боломжийг өөртөө авч үлдэх ийм боломжтой гэж ойлгож байгаа. 

Тэгээд ер нь өнөөдөр бид төрийн эрх барих дээд байгууллагаас сонгох хуулийн асуудал дээр янз бүрийн улс төрийн захиалгаар асуудлыг одоо шийдвэр гаргаж байгаа байгууллагын шийдвэрийн хүлээж аваад байх нь өөрөө Их Хурлын нэр хүндэд зохимжгүй асуудлаа гэж ингэж ойлгож байгаа. Тийм учраас Их Хурал өнөөдөр үндсэн хуулийн энэ хууль зөрчсөн, төрийн тогтвортой байдлыг алдагдуулах хэмжээний ийм шийдвэр дүгнэлтийг хүлээж авахгүй байх нь зүйтэй гэсэн ийм байр суурийг би илэрхийлж байгаа юм. 

Д.Дэмбэрэл: - Л.Гүндалай гишүүн. 

Л.Гүндалай: - Тэгэхээр Монгол Улсын цэц өнөөдөр маш буруу шийдвэрүүдийг гаргасаар ирсний нэг тод жишээ нь энэ юм байгаа юм л даа. Тэгэхээр үнэхээр цэцийн гаргасан дүгнэлтийг харахад ямар нэгэн үнэмшил төрөхөөр, үнэхээр хууль зүйн үндэслэлтэй ийм зүйл бол байхгүй байгаа юм. 

Өнөөдөр сонгуульд өрсөлдөөд нэг нь одоо 30 хувийн санал байхад нөгөөх нь 31 хувийн санал авсан ийм хоёр. Хоорондоо бол 500 хүний зөрүүтэй байхад 31 хувийн санал авсан нь одоо Улсын Их Хуралд сонгогдоод, 30 хувийн санал авсан нь бас сонгогдох ийм боломжийг жишээлбэл одоо манай энэ сонгуулийн хуулиар олгосон байгаа юм. Ямар ч байсан ард түмнээсээ санал авсан хүмүүсийг. Түүнээс биш ялагдана, гэдэг нь бол, энэ бол харьцангуй асуудал. Энэ бол 500 хүн, мянган хүний л зөрүү байдаг. Түүнээс биш нэг нь 99 хувийн санал аваад, нөгөөх нь нэг хувийн санал аваад Улсын Их Хуралд орж ирж байгаа ийм асуудал биш юм байгаа юм шүү дээ. Энэ Германд ч байдаг асуудал. Японд ч байдаг асуудал. Холимог системтэй улс орон болгонд байдаг. Гэтэл манайхан өнөөдөр манай цэц Үндсэн хуулийг зөрчсөн гэдэг ийм өчүүхэн зүйлээр маргаан үүсгүүлж, захиалгаар энэ асуудлыг хийж байгаа бол маш буруу юм байгаа юм. Би энэ цэцийг энэ асуудлыг Улсын Их Хурлын тухай хуульд, Сонгуулийн тухай хуульд 6 сарын дотор өөрчлөлт оруулж болохгүй учраас энэ асуудлыг нэг бол 6 сарын өмнө хэлэлцэх байсан. Сонгууль болохоос өмнө. Нэг бол сонгуулийн дараа хэлэлцэх ийм л ёстой. Тэгээд энэ нь дараагийн Улсын Их Хурлын сонгуулийн хуульд өөрчлөлт болж орох ёстой байсан юм. Дараагийн сонгуулийн өөрчлөлт болж орох ёстой ийм асуудлууд. Тэгж яригдах ёстой байтал энийг тэгсэнгүй. Маш их хууль зөрчиж байна гэж хэлмээр байна. 

За нөгөө талаар Монгол Улсын Үндсэн хуулийн цэц хэлэлцэх ёстой асуудлаа хэлэлцэхгүй байна. Ард иргэдийнхээ сайн сайхны төлөө Үндсэн хууль зөрчигдөж байгаа өчнөөн олон хууль тогтоомж юм нь дээр ямар ч анхаарал хандуулахгүй мөртлөө улс төрийн захиалгаар ажиллаж байна гэдгийг хэлмээр байна. 

За би энэ Үндсэн хуулийн нэг заалтыг уншъя. Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэлд, төрийн хамгаалалтад байна гэсэн Үндсэн хуулийн 6 дугаар зүйлийн 1 дэх заалт. Энэ заалт өнөөдөр хэрэгжихгүй байна. Энэ заалтыг зөрчсөн өчнөөн олон хууль. Тэр Ашигт малтмалын тухай хууль, тэр бусад стратегийн ач холбогдолтой газруудын тухай гаргасан хавсралт, одоо тогтоолууд ерөөсөө хэрэгжихгүй байна. Энд одоо бас Үндсэн хууль зөрчсөн өчнөөн зүйлүүд болж байхад Монголын газар шороо, баялгийг дотоод, гадаадын нөхдүүд хар зах дээр зарж байгаа юм шиг наймаа хийж ард түмний баялгийг дураараа эзэмшиж, ашиг олж Монголчууд бид нар, ард түмэн бид нар юу ч олж авч долоож чадахгүй. Бидний өмч хөрөнгөөр хайр найргүй тоглож байхад энэ Их Хурал, энэ Засгийн газар, энэ Үндсэн хуулийн цэц юу хийж суугаа юм бэ. Энэ асуудлыг яагаад хэлэлцэж ярьдаггүй юм. Бидний өмч хөрөнгийг үнэхээр арай хэтэрхий харамсмаар зэрлэг бүдүүлгээр доромжилж, Монголын өмч хөрөнгийг шамшигдуулж байна шүү дээ. Манай өмч хөрөнгийг гадаадын бирж дээр зарж хэдэн тэрбумаар нь доллар олж байна. Гадна дотны нөхдүүд. Энэ дээр юу хийж суугаа юм. Энийг зогсоодог юм энэ цэц хийж чаддаг юм уу, чаддаггүй юм уу. Энэ асуудал дээр анхаармаар байна. Цэц ийм зүйлийг хэлэлцмээр байгаа юм. 

За энд Үндсэн хуулийн бас нэг заалт. 16.5. Эрүүл мэндээ хамгаалуулах, эмнэлгийн тусламж авах эрхтэй. Мөн 16.1. Амьд явах эрхтэй. Аюулгүй орчинд амьдрах эрхтэй. Гэтэл Монгол Улсад маань энэ хүмүүсийн амьдрал, эрүүл мэнд юу болж байна. Бүгд хэлмэгдэж хохирч байхад цэц юу хийж байгаа юм. Энэ асуудлыг яагаад цэцэд.../минут дуусав/

Д.Дэмбэрэл: - Минут нэмээд өгье. Л.Гүндалай. 

Л.Гүндалай: - Тэгэхээр Үндсэн хуулийн цэц өнөөдөр хуулиа зөрчсөн үйл ажиллагаа хийж байна. Үндсэн хуулиа ч зөрчиж байна. Улс төрийн захиалгаар ажиллаж байна. Үндсэн хуулийн цэц өнөөдөр тийм үү, тойрог дээрээ очоод юу гэдэг юм өрсөлдөх нэр хүндгүй болсон, тойроггүй болсон Улсын Их Хурлын зарим нэгэн гишүүд тийм намын захиалгаар ажиллаж байгаа гэдэг нь нэгэнт тодорхой шүү дээ. Ийм шийдвэр гарах нь ойлгомжтой тодорхой байсан. Цэцэд ийм зүйлээр хандлаа. Цэц ийм шийдвэр гарах нь гэдгийг аль сарын өмнө бид нар мэдэж байсан. Ойлгомжтой асуудал байсан. Одоо энэ байгаа Улсын Их Хурлын 76 гишүүн бол бүгдээрээ нэг нэг тойргоос сонгогдсон гишүүд. Энэ Улсын Их Хурлын 76 гишүүд дотор тойрогтоо очих боломжгүй, тойргийн тоо нь багасчихсан. Тойргоороо ерөөсөө ажиллаагүй, Улсын Их Хурлын гишүүн, төрийн түшээ гэх ажлыг хийгээгүй, нэр хүндгүй болсон өчнөөн гишүүд байгаа. Тэр хүмүүсийн захиалгаар энэ асуудал.../минут дуусав/

Д.Дэмбэрэл: - Д.Одбаяр гишүүн. 

Д.Одбаяр: - За баярлалаа. Сая Үндсэн хуулийн цэцийн дүгнэлтийг танилцуулсан төлөөлөгчөөс асуусан л даа. Үлдэж байгаа энэ зохицуулалт нь Үндсэн хууль зөрчихгүй юм. Үндсэн хуулийн зөрчил болохгүй юм гэдэг үндэслэлээ гаргаж өгөөчээ гэж. 

Хоёрдугаарт, 6 сарын дотор эх сурвалж нь хаанаас ч бай. Тэр нь бол одоо хууль дээр тодорхой туссан зүйл байхгүй. Ингээд нэг өөрчлөлт орох нь. Зүгээр бодож суугаа юм юу гэхээр өнгөрсөн сонгуулиудын өмнө дандаа сонгуулийн хуулийг ер нь шинээр батлах буюу ямар нэгэн хэлбэрээр нэмэлт, өөрчлөлт оруулж байсан. Сонгуулийн хуулийн өөрийнх нь маш сайн дархлаа бол уг нь энэ 6 сар байсан юм. Тэгэхээр цаашид үлдэж байгаа энэ презедент юу болж байна вэ гэхээр сонгуулийн хуулийн өөрийнх нь энэ тогтвортой байх, сонгууль өөрөө иргэдэд ойлгомжтой байх, иргэд сонгуульдаа бэлтгэх, сонгуулийнхаа хуулийг судалж санал өгөх процесс энэ зүйлдээ одоо өөрсдийгөө бэлтгэх, хуулиа таниулах, сурталчлах энэ олон ажлуудад цаашдаа ийм эргэлзээтэй байдал бий болчихож байгаа юм. Энэ дээр жаахан харамсал төрж байгаа юм. Өөрөөр хэлэх юм бол сонгуулийн хуулийг одоо 6 сарын, сонгууль явуулах өдрөөс 6 сарын өмнө өөрчлөлт оруулж болохгүй гэдэг энэ заалт бол дараа дараагийн сонгуулийн хуулиудыг ярих энэ цаг үед хэрэггүй болчихож байна гэсэн ийм л зүйл харагдаж байгаа юм. Зөв гарц юмыг нь олоод үндсэн хуулиа зөрчихгүй байх нь ийм зүйлүүд байгаа юм аа гэдгээ бол цэц сайн хэлж чадсангүй дээ гэдэг л ийм л бодолтой л сууж байна даа. За баярлалаа. 

Д.Дэмбэрэл: - Р.Амаржаргал гишүүн. 

Р.Амаржаргал: - Манай ажил бол ерөнхийдөө нэг иймэрхүү л болчихоод байгаа юм. Нэг зүйл гайхал төрүүлээд байгаа байхгүй юу. Уг нь ойлгомжтой юм шиг байгаа юм. Энэ улс орон яаж хөгжих ёстой вэ. Ямар ямар алхмууд авах ёстой вэ. Хэн юу хариуцаж байгаа вэ гэдэг нь бүх юм нь ойлгомжтой юм шиг байгаа юм. Тэгсэн мөртлөө л нэг ажил явж өгдөггүй. Тэгсэн мөртлөө л нэг ажил нь явж өгдөггүй. Дүлэгнээд л. Шаварт суучихсан юм шиг ингээд байж байдаг. Энэний учир шалтгаан нь юундаа байна вэ гэхээр саяны энэ цэцийг төлөөлөөд цэцийн гишүүн хүрч ирээд энэ ярьж байгаа юмыг нь сонсоход ер нь ойлгомжтой болж байна гэж би бодоод байгаа юм л даа. 

Ер нь манайд өөрийнхөө мэдэхгүй юмыг байхгүй гэж боддог. Өөрийнхөө мэдэхгүй юмыг байхгүй гэж боддог. Өөрийнхөө чадахгүй юмыг болохгүй гэж боддог хүмүүс ер нь эрс олширчихсон. Эрх мэдэлтэй албан тушаалууд дээр очоод суучихсан. Тэр албан тушаалаа ямар нэгэн хэлбэрээр, биет биет бус хэлбэрээр арилжаалдаг, наймаалдаг болчихсон. Тэгээд цөмөөрөө дараа нь гайхаад суугаад байгаа байхгүй. Яагаад энэ төр засаг нэр хүнд байдаггүй юм. Яагаад энэ Их Хурал нь иймэрхүү байдаг юм. Яагаад Засгийн газар нь иймэрхүү байдаг юм гэж. Ер нь манай ажил нэг иймэрхүү л байгаа. Байж байгаа нь ердөө энэ. Тийм учраас би энэ цэцийн дүгнэлтийг хүлээж авах ямар ч бололцоогүй бодож байна. Хүлээж авахгүй гэж саналаа өгөөрэй гэж эрхэм гишүүдэд уриалж байна. 

Д.Дэмбэрэл: - За баярлалаа. Ц.Цэнгэл гишүүн үгээ хэлье. 

Ц.Цэнгэл: - Энэ асуудлыг мэдээж сонгуулийн тухай хуулийг хоёр нам, хоёр бүлэг бол олон сараар хэлэлцэж ярьсан. Эцсийн эцэст өнөөдөр ийм байдалд хүрч ирж байгаа. Тухайн үеийн шийдвэр буруу байжээ гэдэг нь харагдаж байна шүү дээ. 

Хөдөө орон нутгаар явахад хүмүүст ярихад. Одоо энэ сонгуулиар нэг мандаттай болоод. Хэрэв ялагдаад тодорхой хэмжээний 30 хувь авах юм бол тэр 28 руугаа шилжээд Их Хурлын гишүүн болох юм аа гэхээр хүлээж авахгүй байгаа байхгүй юу. Бид нарын дундаас ингээд одоо хүнээ гаргачихаад байж байхад тэнд очоод гараад ирдэг одоо ямар учиртай юм бэ? Ингээд одоо Их Хурлынхан ийм л хачин юм хийж байгаа юм. Яг ний нуугүй ярихад энэ чинь манай Ардчилсан намынхан боож үхэж, босч харайх гээд байна шүү дээ. Яг та нөхдийн захиалгаар л энэ чинь бас адилхан тухайн үед шийдэгдсэн байна шүү дээ. Би бол яах вэ буруу бодож болно. 

Гэхдээ энэ чинь ард түмэн бас тийм юм яриад байгаа юм. Яаж ч бодсон 4 дүгээр ангийн математик шүү дээ. Нэмэгдэхүүний байрыг солиход нийлбэрийн чанар алдагдахгүй гэж. Тэрэн шиг одоо хүн тухайн ард түмний сонгуулиар сонгогдох тийм эрхгүй болчихсон мөртлөө тэгээд ямар нэгэн байдлаар нөгөө 28 руугаа гулсаж орж ирээд гишүүн болчихож гэнэ гэх юм бол одоо эргээд тэр ард түмнийг хүмүүс одоо хүлээж авахгүй байна нэгдүгээрт. 

Хоёрдугаарт, тэр орон нутагт нөгөө хүн бол ямар ч нэр хүндгүй болж байна. Тэгээд ний нуугүй ярихад үндсэндээ бол нөгөө сонгогдож, за 28 руу шилжиж байж Их Хурлын гишүүн болсон хүн маань бол ард түмэндээ бол ямар ч нэр хүндгүй. Тэгээд одоо ямар нэгэн хууль санаачлахад нэлээн эсэргүүцэл гарах ийм л юм надад бодогдоод байгаа юм. 

Зүгээр яах вэ олон янзаар тайлбарлаж байна. Зарим нь бол энэ индрийг ашиглаад газар шорооны асуудал ч гэсэн, өөр өөр юм ярьж л байна л даа. Улс төр хийх гэж. Л.Гүндалай шиг. Ийм юм яримааргүй байна. Үүнийг одоо нухацтай. Нэгэнт одоо цэц ингээд шийдчихсэн юм бол. Энэ шийдвэрийг нь миний хувьд орон нутагт яваад, хүмүүстэй уулзаж байсны хувьд зөв юм уу л гэж ойлгож байгаа. Тийм учраас энийг бол бас гишүүд маань бас зөв талаас нь ойлгоод. Энийг ер нь дэмжээд явчихвал яасан юм бэ гэсэн ийм зарчмын санал байна л даа. Энийг эсэргүүцээд байгааг бол ард түмэн харж байгаа шүү дээ. Өнөөдөр ард түмний өмнө гээд л бид нар яриад байна. Манай малчид, ер нь ард түмэн маань ухаантай шүү дээ. Яаж яваад энэ гишүүнийг ямар нэгэн аргаар зальдаад ингээд гараад ирэх боломжийг нээчихлээ гэж хараад яриад байна шүү дээ. 

Тэгэхээр энийг нөхөд минь бас зөв талаас нь авч, зөв талаас нь яавал яасан юм бэ. Одоо хэрүүл маргаан гээд. Сонгууль ойртохоор л бие биенээ чичлээд, нүднийхээ булангаар хардагаа больмоор байна шүү дээ. Монголын төр, бид хэд л эвтэй байх юм бол энэ төр чинь аятайхан явмаар байна шүү дээ. Тэгэхгүй бол одоо эндээс нь хараад л тэр Л.Гүндалай гэдэг нөхөр, одоо энийг болиулаач. Тэр Хөвсгөлийн ард түмэн энийг одоо яасан мунхаг юм бэ гээд ярьж улсууд манай Булганаар байдаг. Харин сүүлийн үед гайгүй болж байна. Гэх мэтчилэн. Бид нар бол одоо буруу жишгийг ард түмэнд өөрсдөө харуулдаг шүү дээ. Учир утгагүй одоо тэгээд янз бүрийн эрээ цээргүй юм ярьдаг биз дээ энэ чинь. Бид нар чинь тодорхой хэмжээний олон түмний саналыг авсан улсууд. Олон түмний бас хайр хүндэтгэлийг авсан улсууд. Тийм учраас цензурны яриагаа хүртэл одоо бас ярьдаг баймаар байна л даа. Энэ талаас нь бодсон ч гэсэн бид нар бас өөрийн гэсэн. Энэ олон түмнээс сонгогдсон, парламентэд төрийн түшилцэж байгаа хүнийхээ хувьд бас тодорхой хэмжээний зөв зүйтэй юмыг зөвөөр одоо тунгааж бодох нь зүйтэй юм болов уу гэж бодож байна. Ийм учраас энэ цэцийн дүгнэлтийг бид нар хүлээж авах нь зүйтэй байх аа гэж хэлмээр байна. 

Д.Дэмбэрэл: - Н.Батбаяр гишүүн үгээ хэлье. 

Н.Батбаяр: - За ингээд цэцийн дүгнэлтийг хэлэлцэж байна. Хүмүүсийн санал янз янз байх шиг байна. Өөрийнхөө саналыг хэлье. Өнөөдрийн цэцийн шийдвэрийг бол үндсэндээ Монгол Улсыг улс төрийн хувьд тогтворгүй байдал руу хүргэсэн шийдвэр болжээ гэж би үзэж байгаа юм. Яагаад гэвэл энэ цэцийн шийдвэрийг Их Хурал өнөөдөр хэлэлцэж байгаагаараа энэ 6 сард болох Улсын Их Хурлын сонгууль хүчин төгөлдөр сонгууль болж чадах уу гэдэг асуудлыг асуултын тэмдэгтэй болгочихлоо. Яагаад гэвэл хуульд заасан байгаа шүү дээ. Их Хурлын сонгууль болохоос өмнө 6 сарын өмнөх хугацаанд хуулийг шинээр батлах, нэмэлт өөрчлөлт оруулахыг хориглоно гэсэн заалттай байж байгаа. Энийгээ бид нар зөрчих байдалд хүрчихээд сууж байна. Ингэснээрээ сонгуулийн хууль нь өөрөө хууль зөрчсөн учраас хууль зөрчсөн хуулиар явуулсан сонгууль нь хүчингүй гэдэг ийм байдал руу цэц биднийг түлхэж байна. Тэгээд бид нар цэцийнхнээс уг нь асуумаар байна. Асуугаад нэмэргүй болчихож байгаа юм л даа. Яахаар манай цэцийн гишүүд Монгол Улсаа ийм эрх зүйн хүнд байдал руу аваачиж байгаа юм бэ гэдгийг асуумаар байгаа юм. Хариулт нь даанч тодорхой байгаа учраас асуугаад ч нэмэр алга. Дараа нь.

Цэц бол өнөөдөр хоёр янзын хулгай хийчихлээ. Би цэцийг хоёр янзын хулгай хийсэн гэж бодож байгаа юм. Нэгдүгээр ард түмнээс Улсын Их Хурлын гишүүнээ сонгодог эрхийг нь хулгайлчихлаа. Хуучин 76 гишүүн бүгдээрээ ард түмнээс санал аваад сонгодог байсан. Одоо тэгвэл 76-гийн 48 нь ард түмнээс санал авч сонгогдсон гишүүд, 28 нь намын даргынхаа мандатыг өвөртлөөд Их Хуралд орж ирэхээр болчихож байгаа юм. Тэгэхээр энэ бол Монгол Улсад хуулийн хувьд бол цоо шинэ нөхцөл байдал үүсгэж байгаа. Энэ өөрөө Үндсэн хууль зөрчсөн гэдэг асуудал бол дахиад гарч ирнэ. Тэр нь Үндсэн хуулийн цэц яаж хүлээж авах эсэх нь бас тодорхойгүй. Ингэсэн байдлаараа энэ Үндсэн хуулийн цэцийн дүгнэлтийг хүлээж аваад сонгууль явууллаа гэхэд энэ нь өөрөө хууль зөрчсөн гэдэг асуудал руу давхар очих юмыг бас хийчихэж байгаа байхгүй юу даа. Эхний хулгай нь тэр. 

Хоёр дахь хулгай нь гэх юм бол Их Хурлын хууль тогтоох эрхэд халдаж байгаа хэрэг. Их Хурлын хууль тогтоох эрхэд халдаж байгаа хэрэг гэж. Монгол Улсын Үндсэн хуульд Улсын Их Хурлын хууль тогтоох дээд эрх мэдлийг эдэлнэ гэсэн заалт байдаг. Тэрийг зөрчиж байна. Өөрөөр хэлбэл бодлогын шинж чанартай энэ асуудал ингэж орж ирж байна гэдэг бол Монгол Улсыг эмх замбараагүй байдал руу түлхэж байна. Тэгэхээр энэний хариуцлагыг тэр 8 хүн хүлээж чадах уу? Чадна гэдэгт би хувьдаа эргэлзэж байна. Хэний даалгавраар юу хийснийгээ тэд нар өнөөдөр ухаарч чадах уу? Эргэлзэж байна. Өнөөдөр хэний даалгавраар хийж байгаа гэдгийг нь энэ санал хураалтын дараа гарч ирнэ. Өөрөөр хэлэх юм бол захиалга өгсөн улсууд нь энэ цэцийн дүгнэлтийг хүлээж авна гэсэн хүмүүс байна гэдэг нь тодорхой. Ийм л байдалтай болж ирж байна. Тийм учраас бид өнөөдөр Монголд төр байна уу гэж асуумаар байна. Засаг байна уу гэж асуумаар байна. Бид ер нь хаашаа яваад байгаа юм гэж асуумаар байна. Уул шугамандаа бол энд сууж байгаа 76 хүн Монголын төрийг бүрдүүлж байгаа улсууд. Монгол төр түмнийхээ төлөө бүгдээрээ хамтаараа ухаан санаагаа уралдуулах ёстой улсууд. Тэгтэл сонгууль ойртохын сургаар нам намаараа талцаад Монгол төрийг түмэн олонтой нь бужигнуулах эрх бидэнд байхгүй ээ. Тийм учраас хэдүүлээ Монгол төр, түмнийхээ төлөө юм бодох хэрэгтэй байна. Энэ сонгуульд хэн нь яаж гарах вэ гэдгээ нэг хэсэгтээ мартмаар байна. 

Тэгээд би та нарыг юу гэж уриалах гэж байна вэ гэх юм бол энэ удаадаа та бүгдээс хүсч байна. Энэ саналыг битгий хүлээж аваачээ. Дээд шатных нь дүгнэлтийг сонсъё. Цаадуул чинь яаж ч холиборч магадгүй улсууд шүү дээ. Би түрүүн хэлсэн. Их Хурлын гишүүн Засгийн газрын гишүүн байна гэдэг асуудлаар гурван өөр шийдвэр гаргаж байсан улсууд шүү дээ. Ийм л улсууд. Тийм учраас цаад хэддээ бас нэг дахин нэг ухаан санаагаа уралдуулах боломжийг нь олгохын үүднээс өнөөдөр хүлээж авахгүй байя гэсэн шийдвэр гаргахыг журмын нөхдөөсөө хүсч байна. Баярлалаа.

Д.Дэмбэрэл: - За З.Энхболд.

З.Энхболд: - Олон жил ярьж байж сонгуулийн реформ бол хийгдсэн л дээ. Тэгээд ямар нэгэн байгууллага өөрийнхөө орон тооны гуравны нэгийг цомхотгол хийгээд явдаг тийм байгууллага бол Монгол Улсад байхгүй. Тэгээд одоо байгаа 76 гишүүний 28 нь бол тойроггүй болсон ийм цомхотголыг бол энэ Их Хурал хийсэн л дээ. Тэгээд энэ 28 хүн намын нэрээр яаж сонгогдох вэ гэдэг дээр л маргаан бол одоо хоёр тийшээгээ явж байгаа шүү дээ. 

Улсын Их Хурлын гаргасан хууль бол тойрогтоо очиж өрсөлдсөн хүмүүс гишүүн болно. Тэр намын нэрийн ард нуугдаад явдаг улс бол гишүүн дараа нь болно. Ер нь онолын хувьд нэг нам 100 хувийн санал авах юм бол 28 руугаа орно л доо. Тэгээд цэц бол Монголын ард түмний олон жил ярьсан энэ сонгуулийн реформыг үгүй хийчихлээ л дээ. Тэр нь юу гэсэн үг вэ гэхээр бидний саналыг нэг үлдээлгүй тусгагддаг болоочээ гэдэг хууль гаргаачээ гэсэн. Мажоритари систем бол хамгийн их үлдээдэг хувилбар байгаа шүү дээ. Одоо хөдөө бол дөнгөн данган 51 хувиар гишүүн сонгогдож байгаа. Өрсөлдөөн ихтэй хотод 33 хувиар гишүүн сонгогдож байгаа шүү дээ. Тэгэхээр ард түмний цөөнхийн саналыг авсан хүмүүс ордог парламент болох гээд байгаа учраас олонхийн санал авсан 51 хувь нь орог. 49 хувийн санал авсан нөгөөдөх нь бас орог. Ингэж байж үзүүр түрүүний хоёр бөх хоёулаа ордог пропорциональ системийн элементыг авъя гэсэн шүү дээ. Тэрнээс хуучин шигээ саналаа гээдэгээрээ мажоритараараа явъя гэвэл одоогийн цэцийн дүгнэлтийг хүлээж авах хэрэгтэй л дээ. 

Олон өрсөлдөгчтэй тойрог дээр цөөхөн санал авсан хүн төлөөлж чадах уу. Хамгийн сүүлчийн сонгуулиар Улаанбаатарт хамгийн бага санал авсан 33 хувийн санал байгаа шүү дээ. Гэтэл тэр хүнийг сонгоогүй. Санал нь хуваагдсан. 33-аас доошоо санал авсан олон хүн үлдчихсэн байгаа шүү дээ нөгөө талд нь. Тэгэхээр энэ парламент өөрөө олонхийн парламент үү, цөөнхийн парламент үү гэдэг асуудал гарч ирдэг учраас бүх өгсөн саналыг тооцдог систем гэвэл пропорционал юм аа. Тэгээд намын нэрээрээ санал авъя. Намын нэрээр авсан санал дээр тойрог дээрээ авсан саналаараа жагс гэдэг ийм В жагсаалт байсан. Одоо тэр жагсаалт хүчингүй болох гэж байна л даа. 

Тэгээд Улсын Их Хурал бол өөрийнхөө гаргасан бодлогодоо үнэнч байх хэрэгтэй. Тийм өөрчлөлтийг хийх гэж байгаа бол би Н.Батбаяр гишүүн шиг цэц нь өөрөө хийгээ. Тэгэхийн тулд бид нар кнопоо одоо доош нь дарах хэрэгтэй. Аа Хууль зүйгээр явж байгаа юм уу, Төрийн байгуулалтаар явж байгаа юм уу. Дээшээ дарах ёстой. Төрийн байгуулалтаар явах юм бол..

Д.Дэмбэрэл: - За тэр хамаагүй юм битгий яриад бай. Тэрийгээ мэдэлгүй яадаг юм. Санал хураалтын томъёоллын үед тэрийгээ сайн анхаар. 

З.Энхболд: - Төрийн байгуулалтынхаар явах юм бол доошоо. Хууль зүйнхээр явах юм бол дээшээ дарах юм байгаа шүү. 

Д.Дэмбэрэл: - Чи буруу заачихав. 

З.Энхболд: - Тийм. Гишүүд ээ, анхааралтай кнопоо дараарай. Хууль зүйн байнгын хорооныхоо хуульчдын гаргасан дүгнэлтийг дэмждэг юм байгаа шүү. Тийм уриалга хийж байна. 

Д.Дэмбэрэл: - За С.Баярцогт гишүүн үгээ хэлье. 

С.Баярцогт: - За цэцийн төлөөлөгчөөс, гишүүнээс асууж байхдаа хэлсэн. Одоо цэц бол дэлхий дээр байдаг 4 том бүлэг системээс Монгол Улсад 3-ыг нь ашиглаж болно гэдгийг хуульчилж сая оруулж ирж байна шүү дээ. Бид нар бол 4 дэх хамгийн сайн хувилбарыг нь сонгосон байхгүй юу. Энийг Герман Улс 1956 оноос хэрэглээд, бид нар 1996 оны орон нутгийн сонгуулийн хуулиа яг энүүгээр явуулсан юм. Өөрөөр хэлбэл нэг ч саналыг тооцолгүй хаядаггүй. Нийт дүн маань өөрөө пропорционалаар гарч байгаа учраас. Энэ бол хамгийн сайн тогтолцоо. Шилдэг тогтолцоо байсан. Энийг хүчээр байхгүй болгоод параллель руу оруулж байгаа юм. Параллель руу оруулахаар ямар дутагдал гараад байна вэ гэхээр нөгөө 2008 оны сонгуулиар баахан зөрчил гараад байсан гэж яриад байсан тэр хэсэг маань 48 дээр үлдчихэж байгаа байхгүй юу. Тэгсэн хэрнээ пропорциональ нь болохоор цэвэр 28 руу орж ирээд. Энэний үр дүнгээр бий болсон парламент ажиллаж чадахаа болино. 

Ингээд бодлогын хувьд ингээд зөрчил гараад ирэнгүүт дараа нь яах вэ гэхээр ард түмэн хэлэх байхгүй юу. Энэ пропорциональ гэдэг систем чинь ерөөсөө хэрэггүй юм байна. Утгагүй юм байна гээд. Ийм юм руу яваад ирэх байхгүй юу. Гэтэл энэ Үндсэн хуулийн цэц дээр асуудал хэлэлцэж байгаа хүмүүс энэ бидний баталсан сонгуулийн хуулийг уншаагүй байна шүү дээ. Уншаад ойлгоогүй байна шүү дээ. Ялагдсан гэдэг томъёолол хэрэгжиж байна. Нэрийн хуудас руу шилжиж байна гэсэн томъёолол хэрэглэж байна шүү дээ. Тийм юм байхгүй шүү дээ. Нэг л нэрийн жагсаалт 76 хуудастай. Тэр чинь ялагдсан гэсэн ойлголт байхгүй. 28-аас дээш хувийн санал авсангуудыг нь эрэмбэлнэ гэсэн тийм заалт байгаа шүү дээ.

Тэгэхээр Үндсэн хуулийн цэц бол үнэхээр шинжлэх ухаан талаасаа ч юм хараагүй байна. Харьцуулсан судалгаа ч хийгээгүй байна. Хуулиач ойлгоогүй. Яг нэг хүмүүсээс заавар аваад л яг тэрүүгээр юм аа хийчихсэн. Тэгээд тэрийгээ баталгаажуулаад ард түмэн алга ташиж хүлээж авч байна гээд сууж байдаг. Одоо Улсын Их Хурал бол өөрөө дахиад шалгалтад орж байгаа байхгүй юу. Үндсэн хуулийн цэц бол энэ зөрүүдэлсээр байгаад энэ буруу шийдвэр рүүгээ очих юм байна. Гэхдээ бид нараар одоо авахуулж байгаад, бид нарыг давхар Үндсэн хууль зөрчүүлэх гээд байгаа байхгүй юу. Улсын Их Хурал бол Үндсэн хууль зөрчсөн шийдвэр гаргаж болохгүй ээ. Тэрэндээ тулах юм бол Үндсэн хуулийн цэц дээд суудлаараа шийдвэрээ гаргаж Үндсэн хууль зөрчөөд дараа нь сонгууль дээр гарсан ямар нэгэн асуудал гарах юм бол Үндсэн хуулийн цэц хариуцах ёстой. Ийм юм бид нар энд хэлсэн байх ёстой. Тийм учраас би Монгол Ардын Намын бүлгийн гишүүдэд урьд нь гаргасан тэр бүлгийнхээ шийдвэрийг эргэж хар аа. Энэ бол намаараа талцаж байгаа асуудал биш байхгүй юу. Энэ бол дараагийн гарах парламент манай Улсын Их Хурлын сонгууль хуулийн хувьд бүгдэд нь хүлээн зөвшөөрөгдсөн, ард түмэн нь хүлээн зөвшөөрсөн тэр лигамент шинжтэй болж чадах уу, үгүй юу гэдгийг л баталгаажуулсан ийм шийдвэр болж байгаа байхгүй юу. Энэ бол нам хоорондын тэмцэл биш, харин Үндсэн хуулийн институтци хооронд тэмцэл болж хувирч байна шүү дээ. Магадгүй энэ цөөхөн тооны намууд юм уу, улс төрчдөд ашигтай байж магадгүй. Нийт үр дүндээ бол маш том, одоо энэ 2008 оны 7 сарын 1-нээс илүү үр дагавартай ийм зүйлийг бий болгож магадгүй болчихоод байгаа байхгүй юу. 

Би дахиад хэлж байгаа юм. Одоо С.Оюун дарга байна, З.Алтай байна, Д.Энхбат гээд ингээд. Энэ хуулиуд жижиг намуудыг маш ихээр тооцсон хууль байхгүй юу даа. Ашигтай хууль байхгүй юу. Гэтэл яагаад энэ хүмүүс эсрэгээр санал өгөөд байгаа нь бол үнэхээр ойлгомжгүй байгаа байхгүй юу. Тэгэхээр бид нар зорьж байгаа зорилтоо бол харгалзахгүй байна. Германууд бол парламентэд суудалтай нам, суудалгүй нам хоёрын хооронд бүр зааг тавьж байгаад шалгуур тавьдаг шүү. Манайх бол нэг ч шалгуур байхгүй. 

Д.Дэмбэрэл: - Л.Болд гишүүн үгээ хэлье. 

Л.Болд: - Тамгын газар миний нэрийг ингээд хойш нь хийчихлээ. Энэ бол цаашдаа бодоод байгаа шүү. Тамгын газрын даргаасаа болоод байна уу, нэг намын гишүүн юм уу, нэг намын Их Хурлын гишүүн байсан хүнийг тавих буруу юм шиг байгаа юм. Намуудад тэгш үйлчлэхгүй нэрийг нааш цааш нь болгодог юмнууд их гараад байдаг шүү. Цаашдаа анхаараарай. 

Хоёрдугаарт, энэ хэлэлцэж байгаа асуудалтай холбогдуулаад яръя. С.Баярцогт гишүүн 1996 оны холимог тогтолцоогоор явсан орон нутгийн сонгуулийг ярьж байна. Байнгын хороон дээр би 1990 оны сонгуулийг бас ярьсан. Бид бол үнэхээр Монголынхоо түүхээс үзэх юм бол 1990 онд бол бас л намуудаар пропорциональ, мөн мажоритари сонгууль явуулж Ардын Их Хурлыг байгуулж байсан. Тэгээд эргээд Бага хурлыг байгуулахдаа нийт намууд санал авч хувь тэнцүүлж парламентыг байгуулж байсан. Бүгд санаж байгаа. Тэрэнд бол үнэхээр сонгогдсон гишүүдийн дийлэнх нь бол Ардын Их Хурлын депутат байсан. Өөрөөр хэлбэл ард түмнээсээ мандат авсан хүмүүс байсан. Харин тухайн үеийн зарим намууд тодорхой ард түмний санал аваад тэрэндээ Ардын Их Хурлын депутат биш гаднаас тэр намынхаа пропорциональ хувьд зориуд тохируулж хүн оруулж ирснийг та бүхэн мэдэж байгаа. 

Ер нь бол ингээд бид энэ системийг бол ер нь манай энэ 1990 оноос явж байгаа энэ бүх хууль эрх зүйн шинэчлэл Германтай их төстэй явж байгаа. Одоо Германы хууль зүйн олон төслүүд хэрэгжсэн. Дөнгөж энэ сонгуулийн хууль батлагдахын өмнө бид олон талаар гацаад байж байсан манай парламентын төлөөлөгчид Германд айлчилсан. Одоо Д.Тэрбишдагва гишүүн алга. Гараад явчихаж. Р.Раш гуай сууж байна. Тийм ээ. Тэр үед үнэхээр Германы нэгэнт л системийг нь авч байгаа. Тэгээд бид юуг дутуу дулимаг хийгээд байна гэдгээ олон талаас олон парламентын туршлагатай гишүүдтэй ярьж байсан шүү дээ. Р.Раш гуай хэлж байсан шүү дээ. Одоо Р.Раш гуай хэлж байсан шүү дээ. Нэг талд нь одоо тэр винтов үүрээд гардан байлдаанд орж байгаа хүмүүс байдаг. Тэд нар нь одоо ингээд үлддэг. Энэ талд нь тэгээд гэдсээ илээд намдаа ямар албан тушаалыг яаж олж авсныг мэдэхгүй хүмүүс ногоон гэрлээр давхиад орчих нь ээ. Энэ чинь одоо болж байгаа юм уу гэсэн. Германчууд маш тодорхой тайлбарлаж өгсөн шүү дээ. Үнэхээр энэ чинь болохгүй ээ. Тийм ээ. Үнэхээр болохгүй. Энэний цаана үнэхээр ард түмний заавал мандат байх ёстой. Тухайн тойргийн сонгогчдын санал аль болохоор парламентэд очиж тусах ёстой. Өнөөдөр ч гэсэн бид олон мандаттай л тойргуудаас сонголт хийж байгаа. Эхний санал авсан гурав нь сонгогдож байгаа. Тэгээд цаашаа нь бол одоо сонгогдох бололцоогүй болж байгаа. Энэ хуулиар бид 28 дээрээ ард түмний мандатыг өргөжүүлээд, тухайн тойргийн сонгогчдын саналыг илүү тусгаж. Сонгогчдын хувьд бол Ц.Цэнгэл гишүүний хэлж байгаагаар бол гомдоод л унасан хүн явчихлаа гээд уйлаад байгаа юм байхгүй ээ Ц.Цэнгэл гишүүнээ. Ерөөсөө тийм юм байхгүй Ц.Цэнгэл гишүүн ээ. Чухамдаа харин ард түмэн баярлаж байгаа сонгогчид. 

Хоёр мандаттай байгаад хоёр нь сонгогдлоо. Дээр нь намын жагсаалтаар манай дахиад бас олон мянган тийм ээ, 30, 40 хувийн санал авсан манайд дахиад нэг нэр дэвшигч байгаа. Манай тойрог хоёр биш гурван гишүүнтэй боллоо. Энэ бол сонгогчдын хувьд гомдоод л, уйлаад л, одоо тэр намынхаа жагсаалтаар орох байсан юм, биднээс сонгогдсон нэг хүн нэмэгдээд орчихлоо гээд гомдоод байгаа юм байхгүй ээ. Тийм ээ. Тэгэхээр энийг бол маш сайн бодож үзээрэй. 

Дээр нь энэ намуудын хуулийг гэдэг асуудлыг би түрүүн асуултдаа тавьсан юм. Энэ бол тохиолдол биш шүү. Одоо бол намуудын зах зээл дэлгэрнэ. Үнэхээр 70 мянган хүний санал авсан ямар ч тойрог дэвшихгүй хаячихаад. Тэгсэн нам өнөөдөр парламентын 3-аас 4 суудал. Парламентын 3-аас 4 суудал. Аягүй бол тэрнээс дээшээ суудал авах бололцоотой болж байгаа юм. 

70 мянган санал гэдэг бол нэг хүний 100 доллар, 7 сая долларын л асуудал. Ингээд энэ чинь бол ер нь олон олон хүмүүс энэ дээр юм бодож эхэлж байгаа шүү. Одоо бол тэр бүх нам, ард түмэн, үзэл бодол бүх юм хог дээр үсэрч байгаа шүү. Зүгээр л одоо өнөөдөр 70 мянган хүний саналын төлөө жинхэнэ аян дайнд мордоцгооно. Энэ бол үнэхээр бид нар бол энэ улс төрийнхөө энэ 20 жилийн, чухамдаа хамгаалж ирсэн. Чухамдаа нандигнаж ирсэн энэ бүх тогтолцоогоо бүрмөсөн эвдэн сүйтгэж хаяж байгаа ийм л нөхцөл шүү. Энийгээ та нар бас дахин сайн бодоорой. 

Д.Дэмбэрэл: - За Д.Ганхуяг гишүүн. 

Д.Ганхуяг: - За баярлалаа. Уг нь түрүүн асуух гэсэн нэг л. Зарим нь тэгээд болохоо байчихаад байх юм. Энэ микрофон нь ялгавартай хандаад байна уу, хурал удирдаж байгаа хүн нь ялгавартай хандаад байна уу. Энэ бас нэг дэгийнхээ дагуу явуулахгүй бол болохгүй нь. 

Уг нь энэ сонгуулийн тухай хуулийг 3 жил ярилцсан л даа. Энэ парламентэд суудалтай 2 намын бүлэг. Тэгээд 3 сарын дараа аягүй бол будилчихаж, зөнчихөж гээд хүлээж авахгүй сууж байна л даа. Энэ одоо юуг хэлээд байна вэ гэдэг ийм асуудал. 3 жил ярилцсан. Ойлгомжтой ярилцсан. Ойлгомжтой ийм асуудал болсон. Тэгээд сүүлдээ ер нь Үндсэн хуулийн цэц бол улс төрчдийн захиалга авдаг байгууллага болсон байна. Энийг хэвлэл мэдээллээр их бичиж байна. Тэгээд түрүүнч хэлэх шиг болсон. Эхлээд жаахан тэвдэхээрээ 17 гишүүн гээд нэг юм ярьж байна лээ. Тэгээд цаашид улс төрийн захиалга гэдэг нь яаж байна вэ гэхээр энүүгээр маргаан үүсгэе. Тэгээд та нар хүлээгээд авчих гэдэг ийм байдлаар явдаг болж байна л даа. Энэ асуудал дээр хэрэв энэ нотлогдох юм бол ерөөсөө Үндсэн хуулийн цэцийн гишүүдийг автоматаар өөрсдөө нэрээ татдаг, эсвэл Улсын Их Хурлаас тэрийг эргээд татдаг ийм эрх зүйн орчин бүрдүүлэхгүй бол болохгүй нь. Цэцийн дээр ерөөсөө хөх тэнгэр байдаг гэсэн. Тэгсэн чинь ерөөсөө захиалга авч ажил хийдэг ийм байгууллага болчихоод байна шүү дээ. 

3 жил ярьж шийдчихээд 3 сарын дараа дахиад хүлээж авчихаж магадгүй байна л даа. Тэгэхээр хүлээж авна гэдэг бол өөрөөр хэлбэл гол захиалгад оролцсон байх тэр магадлалыг өндөрсгөж магадгүй юм л даа. Тэгээд яах вэ саналын явцыг харъя гэж ингэж хэлэх байна. Үндсэн хуулийн цэцийн гишүүд чинь тэгээд үдэш орой ерөөсөө энэ ордноор явж байдаг. Тэгээд л ийм захиалга авч ингэж хэрэгжүүлдэг ийм болчихоод байна л даа. 

Эцсийн эцэст холимог тогтолцоог бид сонгосон. Холимог тогтолцоо бол яг иргэдийн өгсөн сонгуулийн үр дүнгээр шийдэгддэг ийм асуудал. Яг энэ тогтолцоог авсан шүү дээ. Одоо бол юу болж байна вэ гэхээр ерөөсөө намын нэрээр авсан иргэдийн санал дээр шууд хамааралгүй тэр нь үлдээд тэгээд холимог тогтолцоо руу шилждэг, өөрөөр хэлбэл боломжгүй болчихлоо л доо. 

Иргэдийн өгсөн санал холимог тогтолцоондоо, пропорциональ тогтолцоон дээр хэрэгждэг ийм хувилбарыг авсан. Энэ ингээд боломжгүй болж байна. Тэгээд дараа нь дахиад юу үүсэх вэ гэхээр ерөөсөө намын нэрээр болохгүй нь гэдэг ийм асуудал үүсэх. Нөгөө талаас 6 сар болоод, сонгууль болохоос 6 сарын өмнө сонгуулийн хуульд гар хүрэхгүй гэдэг энэ асуудал нь, энэ бүхэн бол юу болох гэж байна вэ гэхээр Үндсэн хуулийн цэц, тэгээд улс төрчид улс төрийн хямралд улс орныг түлхэх ийм асуудал руу орж ирж байна шүү дээ. Тэгээд энийг ойлгоочээ гэж  ингэж хэлэх байна. 

Төрийн байгуулалтын хорооны санал, дүгнэлтийг харж байхад бас тийм онцгүй зүйл тэр санал, дүгнэлтдээ тусгасан байна л даа. 3 сарын өмнө ярьж байсан юмныхаа яг 180 градус эсрэг. Тэгээд ерөөсөө энэ байдлаасаа Улсын Их Хурал, Улсын Их Хурлын бүтэц, Байнгын хороо бол ямар ч ой санамжгүй болчихож. Одоо энийг хэрвээ улс төрчид нь нотлох юм бол өөрөө ийм байдал.. /минут дуусав/

Д.Дэмбэрэл: - За гишүүд саналаа хэлчихлээ. Үгээ хэлчихлээ. Ирц хангалттай байж байгаа дээр саналаа хураачих уу? Ирц хангалттай байж байгаа шүү. За Ч.Сайханбилэг. Саналаа хураагаад л завсарламаар байна. 

За Ч.Сайханбилэг.

Ч.Сайханбилэг: - За баярлалаа дарга аа. Гишүүд энэ Үндсэн хуулийн цэцийн дүгнэлттэй холбогдуулаад хангалттай асуулт асууж, саналуудаа хэлцгээлээ. Ардчилсан намын бүлгийн хувьд гишүүд саналаа хэлсэн. Энэ чуулганы нэгдсэн хуралдаан дээр энэ асуудлаар санал хураалгах асуудлыг 15.00 цагаас үргэлжлүүлж явуулъя. Одоо цайны цаг тэртээ тэргүй өнгөрсөн байгаа учраас энэ саналыг гаргаж байна. 

Ер нь бол цэцийн дүгнэлтийг хүлээж авсан тохиолдолд энэ хуулийн дагуу оруулах өөрчлөлтүүд дээр энэ сонгуулийн хуулийг дахиж нэмэлт, өөрчлөл боловсруулах асуудал дээр цэцийн дүгнэлт хүлээж авсан тохиолдолд Ардчилсан намын бүлэг болон бүлгийн гишүүд цаашаа оролцохгүй. Ардын намын бүлгүүд энэ сонгуулийн хуулийн өөрчлөлтөө дангаараа хийх ийм шаардлага гарах нь байна шүү гэдгийг бас санал хураалтын өмнө хэлэхийг хүсч байгаа юм. Тийм учраас 15.00 цаг хүртэл санал хураалтын асуудлыг хойшлуулж өгөөчээ гэж ингэж хүсч байгаа юм. Баярлалаа. 

Д.Дэмбэрэл: - Горимын санал гаргаж байгаа юм бол саналынхаа дүнг сонс л доо. Горимын санал гэдэг чинь хурааж шийддэг болохоос биш. Та нар тэгвэл яах гэж. Горимын санал. Тэгээд та нар хамаагүй ярьчих юм даа. Горимын санал гаргачихаад хураалгах болохоор гараад. 

За 15.00 цагаас чуулганы хуралдаан үргэлжилнэ. 3 цагаас. Үдийн завсарлага. 
Хуралдаан 13 цаг 10 минутад завсарлаж, 16 цаг 00 минутаас үргэлжлэв.
Нэг. Монгол Улсын Их Хурлын сонгуулийн тухай хуулийн зарим зүйл, заалтын холбогдох хэсэг Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 02 дугаар дүгнэлт (үргэлжлэл)

Д.Дэмбэрэл: - Гишүүдийг урьж байна. Хуралдаанаа үргэлжлүүлье. За хуралдааныхаа ажиллагаанд шилжье. Хуралдаанаа үргэлжлүүлье гэж. Санал хураалтандаа бид нар бараг дөхөж ирчихээд байж байгаа. Асуулт хариулт явагдаад. Энэ асуудлыг санал хураахын урд тал дээр бас одоо энэ саналууд жаахан ойртож байна уу, үгүй юу. Энэ бүлгийн гишүүд их хол юм шиг. 

Ч.Сайханбилэг дарга тэр, түрүүн та нэг чуулган нөгөө цайны завсарлагааны урд тал дээр энэ ингээд хүлээж авбал авахгүй. Тэрний дараачийн үр дагавар нэг юм ярьчихав уу, юу ярив. Би тэрийг бол та нэг жаахан тодруулаад орхи л доо. Тэр юу гэсэн үг вэ гэхээр та энэнийг ингээд авна авахгүй гэдгийн дараа бид нар юу гэнэ вэ нэг юм ярилаа шүү дээ. Тэр одоо. Тэрийгээ нэг жаахан тодруулаад орхи доо. Юм аа жаахан ойртуулж ярьж байж санал хураахгүй бол зүгээр учиргүй. 

Ч.Сайханбилэг: - Үдээс өмнөх хуралдаан дээр Үндсэн хуулийн цэцийн дүгнэлтийн асуудлаар гишүүд их олон талаас нь ярьсан. Асуултаа асуусан. Санал дүгнэлтүүдээ хэлсэн. Тэгээд гишүүдийн үг хэлж байгаа. Би энэ дээр ямар нэг нам, улс төрийн хүчин, бүлэг гэж яримааргүй байна. Ер нь зүгээр Улсын Их Хурлын гишүүдын хувьд Үндсэн хуулийн цэцийн дүгнэлттэй холбогдуулаад бас хаана хаанаа авууштай чухал чухал санаанууд бол зөндөө дэвшүүлсэн гэж ингэж ойлгож байгаа. 

Тийм үндсэн дээр үдийн цайны завсарлага нэгэнт өнгөрсөн байсан учраас Ардчилсан намын бүлгээс энэ асуудлаа ер нь хаана хаанаа бүлгүүд ч тэр, Их Хурлын гишүүд ч гэсэн тэр бас нэг нээлттэй жаахан ярих шаардлага байна гэдэг үндсэн дээр 3 цаг хүртэл санал хураах энэ үйл ажиллагааг хойшлуулж өгөхийг хүссэн. Гэхдээ нэлээн цаг хугацааны бас тулгамдсан давхацсан байдлаас болоод бас энэ яриа юмнууд ч гэсэн бас олигтой бас явж чадаагүй юм шиг ийм дүр зураг харагдаж байгаа. 

Тийм учраас ерөнхийдөө энд заавал бүлэг энэ тэр гэлгүйгээр ерөнхийдөө санал хураах процессыгоо маргааш өглөөний чуулганы нэгдсэн хуралдаан хүртэл түр хойшлуулаад энэ асуудлаа тойрч гишүүд бас жаахан ярих энэ бололцоог гаргаж өгөөчээ гэдэг энэ үндсэн дээр Их Хурлын даргад хандаж байгаа юм. За баярлалаа. 

Д.Дэмбэрэл: - Н.Энхболд дарга. 

Н.Энхболд: - Ч.Сайханбилэг дарга аа. Санал хураагаад ямар нэгэн шийдвэр гарлаа гэж бодъё. Тийм ээ. Би зүгээр өглөө болсон, бидний хооронд болсон ярианаас тийм л юм ойлгох ёстой. Хүлээгээд авчихлаа гэж бодоход дараа нь Их Хурал нөгөөдөх хүлээж авсан заалтуудаа хүчингүй болгох тухай хууль гаргаж таарна. Тийм ээ. Тэр хууль Их Хурал гаргах нь өөрөө хууль зөрчиж байгаа учраас тийм юманд бид нар орохгүй гэж танайхныг хэлээд байна гэж ойлгосон шүү дээ. Тийм ээ. 

Энэ цэц ингээд нөгөө протоколоос харж байхад зөрчилтэй алдаатай хууль болсон байвал тэр алдааг та нар засах үүрэгтэй гээд ингээд бид нарыг үүрэгдсэн байх юм. Би зүгээр эргэлзээд байгаа юм бид нар нөгөө хүлээж авчихаад тэгээд хуулиа хүчингүй болгосон юм маань хүчингүйд тооцогдоод ингээд яачих болов уу гэж бодоод байна л даа. Тэгэхдээ цэц энийг чинь та нар үүрэгтэй гээд хэлчихсэн шүү дээ. Бид нарыг. 

Д.Дэмбэрэл: - За за гишүүд ээ, тэгэхээр бид нар сонгууль ойртчихсон байдаг. Сонгуулийн хуулийн асуудал дээрээ нэлээн тийм нухацтай хандахгүй бол болохгүй ээ. Зүгээр нэг тийм бие бие талаа улс төр хийсэн байдлаар энд нэгдүгээрт хандаж болохгүй ээ. 

Хоёрдугаарт, энд бол үнэхээр жинхэнэ төрийн нүдээр харж бас энэ юмандаа хандъя. Энэ тал талдаа янз бүрийн үр дагаварууд, хугацааны хувьд ч бодох зүйл бий. За ер нь хуулийнхаа хувьд ч бодох зүйл бий. Гишүүд бол яах вэ зүгээр санал хураагаад авна авахгүй гэдгээрээ, дээр нь улс төр хийгээд бие биетэйгээ ингэнэ гэвэл энэ одоо буруу. Тийм учраас энэ Улсын Их Хурлын гишүүн болгон хариуцлагаа ухамсарлаж байгаа байх гэж бодож байна. 

Тэгээд энэ дүгнэлтүүд хоёр бүлэг хоёр талын хатуу дүгнэлттэй юм шиг нэг ийм байр суурь надад бол нэг их таалагдахгүй байна. Ингэж талцаад бид нар асуудал шийднэ гэх юм бол энэний үр дагавар, энэнээс гарах улс төрийн яриа тийм их нэг их сайн байж чадахгүй шүү дээ. Ийм байдлаар сонгуулийн хууль, сонгуулийн зарчмуудыг бид нар олон нийтэд ойлгуулах гээд байвал энэ амжилттай юм болж чадахгүй. Ийм учраас тэр түрүүн яах вэ Ч.Сайханбилэг дарга ч хэлж байна. Энийг одоо дахин сайн бодож харъя гээд. Гишүүн болгон бодъё.

Хоёр бүлэг аль аль талынхаа байр суурийг жаахан ойртуулъя л даа бас. Энэ чинь яг үнэн хэрэг дээрээ хоёр бүлгийн байр суурь бол дэндүү хол болсон. Тэгээд та нар ингэх юм бол бид ингэнэ шүү гэсэн маягийн үг хэлэгдээд явж байгаа чинь болохгүй байна. Ийм учраас санал хураалтаа өнөөдөр одоо хойшлуулаад маргааш чуулганаараа энэ асуудлаа ярилцаад явна шүү. Харин тэр болтол цаг гаргалаа. Энэ байр сууриудаа ойртуулж гишүүд одоо бас энийгээ бодож. Намын бүлгүүд энэ асуудлаар бас ярих нь зүйтэй шүү. Энэ үр дагавар муутай юм хийчихвэл бас одоо хоёрын хооронд юм болно. Өнөөдрийн чуулганыг завсарлалаа. Өглөө маргаашийн  чуулганаар, хуралдаанаар энийг үргэлжлүүлнэ. 

Хуралдаан 16 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч

